
Ҳурматли Владимир Владимирович!
Ҳурматли давлат раҳбарлари!

Шанхай ҳамкорлик ташкилоти самми-
тининг барча иштирокчиларини чин қал-
бимдан  қутлайман.

Россия Федерацияси Президенти 
 Владимир Владимирович Путинга ушбу уч-
рашувимизни ташкил этгани учун самимий 
миннатдорлик билдираман.

Россиянинг ШҲТдаги раислиги пандемия 
туфайли юзага келган барча қийинчилик
ларга қарамасдан ғоят самарали бўлганини 
алоҳида таъкидламоқчиман.

Бугун кўриб чиқиш учун тайёрланган ҳуж-
жатлар, шубҳасиз, Ташкилотимизнинг роли 
ва халқаро нуфузини янада мустаҳкамлаш-
га хизмат қилади.

Ҳурматли Садир Нурхожоевич Жапаров-
ни саммитимизда кўриб турганимдан мам-
нунман.

Ўзбекистон қардош Қирғизистоннинг энг 
яқин қўшниси ва стратегик шериги сифати-
да мамлакат халқининг тинч тараққиёт ва 
фаровонлик сари интилишини ҳар томон-
лама қўллабқувватлайди.

Биз, шунингдек, Тоғли Қорабоғ можароси 
ҳудудидаги ўт очиш ва барча ҳарбий ҳара-
катларни бутунлай тўхтатиш тўғрисида Рос-

сия Федерациясининг фаол кўмагида эри-
шилган келишувларни олқишлаймиз. Ушбу 
ҳудудда тинч ҳаёт ва барқарорлик тез фур-
сатда тикланишига умид билдирамиз.

Ҳурматли ҳамкасблар!
Бугунги кунда ШҲТ ўз тараққиётининг 

принципиал жиҳатдан янги босқичида ту-
рибди.

Савдоиқтисодий алоқаларнинг кескин 
қисқариши, ишлаб чиқариш ҳажмларининг 
камайиши, ишсизликнинг ортишига олиб 
келган пандемия ривожланишимиз суръат-
ларига ғоят салбий таъсир кўрсатмоқда.

Шу билан бир қаторда, дунёнинг айрим 
минтақаларида ҳарбийсиёсий вазият кес
кинлашяпти, миллатлараро ва динлараро 
зиддиятлар кучаймоқда.

Ушбу глобал хатар ва таҳдидларни яхши 
қўшничилик, тенг ҳуқуқлилик, ўзаро ишонч 
ва манфаатларни ҳисобга олиш бораси-
да шаклланган анъаналаримизни асраш 
ва бойитиш йўли билангина енгиб ўтиш 
 мумкин.

Бугунги кунда умумий бойлигимиз бўлган 
қадриятлар — биргаликда тараққиёт сари 
интилиш, маданиятлар хилмахиллигига 
ҳурмат, кўп томонлама ҳамкорликнинг ноёб 
тажрибасини ўзида мужассам этган “Шан-
хай руҳи”ни мустаҳкамлаш ҳар қачонгидан 

ҳам муҳимдир. 
Ҳар биримиз кучли бўлган тақдирдагина, 

ШҲТ ҳам кучли бўлади.
Бунинг учун бирбиримизни қўллабқув-

ватлашимиз, кун тартибимиздаги асосий 
масалаларга биргаликда муроса излаши-
миз, айниқса, муҳим аҳамиятга эга. 

Бугун айнан шундай ёндашув Евроо-
сиё маконида хавфсизлик ва барқарор та-
раққиётни таъминлашнинг бош шартига 
 айланмоқда.

Бу мамлакатларимиз халқларининг ман-
фаатлари ва орзуинтилишларига мосдир.

Ҳурматли саммит иштирокчилари!
ШҲТнинг долзарб вазифалари юзасидан 

нуқтаи назаримизга қисқача тўхталиб ўтиш-
га ижозат бергайсиз.

Биринчидан. Иқтисодиёт соҳасида-
ги ҳамкорликни кучайтириш масалалари 
алоҳида эътиборни талаб қилмоқда.

Бизнинг асосий мақсадимиз — сав-
доиқтисодий алоқалар ва саноат коопера-
циясини жонлантиришдан иборат.

Ишонаманки, бунга эришишнинг энг са-
марали усули ўзаро савдодаги тўсиқларни 
бартараф этиш, божхона тартибтаомилла-
рини соддалаштириш, уларни уйғунлашти-
риш ва рақамлаштириш, мамлакатларимиз 
ўртасидаги электрон тижоратни ривожлан-

ЎЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
ШАНХАЙ ҲАМКОРЛИК ТАШКИЛОТИ САММИТИДАГИ НУТҚИ

ШАВКАТ МИРЗИЁЕВ ШАНХАЙ ҲАМКОРЛИК ТАШКИЛОТИНИНГ 
НАВБАТДАГИ САММИТИДА ИШТИРОК ЭТДИ

Ўзбекистон Республикаси Президенти Шавкат Мирзиёев 10 ноябрь куни 
Шанхай ҳамкорлик ташкилотига аъзо давлатлар раҳбарлари кенгашининг 
видеоанжуман шаклида ўтган навбатдаги мажлисида иштирок этди.
Россия Федерацияси Президенти Владимир Путин раислигида ўтган мажлисда, 
шунингдек, Покистон Ислом Республикаси Бош вазири Имрон Хон,  

Тожикистон Республикаси Президенти Эмомали Раҳмон, Хитой Халқ 
Республикаси Раиси Си Цзиньпин, Қирғиз Республикаси Президенти 
вазифасини бажарувчи, Бош вазири Садир Жапаров, Қозоғистон Республикаси 
Президенти Қосим-Жомарт Тоқаев, Ҳиндистон Республикаси Бош вазири 
Нарендра Моди иштирок этдилар.

тириш, ўзаро инвестицияларни рағбатлан-
тиришни назарда тутадиган инқирозга қар-
ши қўшма дастурларни амалга оширишдан 
иборатдир.

Пандемия шароитида савдоиқтисодий 
ва инвестициявий алоқаларимизни ривож
лантиришга янги, шу жумладан, “ностан-
дарт” ёндашувларни биргаликда ишлаб 
чиқишни таклиф этаман.

Ушбу дастурлар Савдоиқтисодий ҳам-
корлик дастурини амалга ошириш бўйича 
ШҲТ режасининг асоси бўлиши лозим.

Озиқовқат хавфсизлиги соҳасидаги 
ҳамкорлик дастурини амалга ошириш бў
йича аниқ чоратадбирларни ишлаб чиқиш 
муҳим ҳаётий аҳамиятга эга.

Шунингдек, мамлакатларимиз ишбилар-
мон доиралари ўртасида Саноат коопера-
циясини рағбатлантириш дастурини қабул 
қилиш тарафдоримиз.

Иккинчидан. Пандемия рақамлаштириш 
жараёнини тезлаштирди. Ахборот техноло-
гиялари иқтисодий ўсиш “драйвери”га айла-
ниб бормоқда.

Ўзаро келишилган ўқув дастурлари асо-
сида аҳолини ўқитиш, соҳа мутахассис-
ларини тайёрлашга қаратилган ШҲТнинг 
рақамли саводхонликни ривожлантириш 
дастурини ишлаб чиқишни таклиф этаман.

Ушбу саммитнинг Рақамли иқтисоди-
ёт соҳасидаги ҳамкорликка доир баёноти 
бугун ўз вақтида қабул қилинмоқда, деб 
ҳисоб лаймиз.

Учинчидан. Бугунги шароитда биргалик-
даги саъйҳаракатларни аҳолининг эҳтиёж
манд қатламларини қўллабқувватлаш ва 
камбағалликни қисқартиришга йўналтириш 
муҳимдир.

Бу борадаги ҳамкорлигимизни муво-
фиқлаштириш мақсадида камбағалликка 
қарши курашиш учун масъул вазирлик ва 
идоралар раҳбарларининг йиғилишларини 
ўтказиш механизмини яратиш зарур, деб 
ҳисоблайман.

ШҲТга аъзо давлатларнинг мазкур йўна-
лишдаги ҳамкорлиги дастурини ишлаб 
чиқиш, шунингдек, уни амалга ошириш бў
йича келишилган чораларни ишлаб чиқиш 
учун Ўзбекистонда халқаро форум ўтказиш-
ни таклиф этаман.

Ушбу ташаббусни рўёбга чиқаришда 
Хитой Халқ Республикасининг муваф-
фақиятли тажрибаси фойдали бўлишига 
 ишонаман.

ҚОРАҚАЛПОҒИСТОННИ 
РИВОЖЛАНТИРИШ БЎЙИЧА УЧ ЙИЛЛИК 

ДАСТУР АМАЛГА ОШИРИЛАДИ АҲОЛИНИНГ СОҒЛОМ ОВҚАТЛАНИШИНИ 
ТАЪМИНЛАШ БЎЙИЧА ҚЎШИМЧА 

ЧОРА-ТАДБИРЛАР ТЎҒРИСИДА
Давлатимиз раҳбари 2 октябрь куни Қорақалпоғистон 

Жўқорғи Кенгесининг навбатдан ташқари сессиясида ҳудуд-
нинг ҳар бир шаҳар ва туманини ривожлантириш, аҳоли ҳа-
ётини яхшилашга қаратилган вазифаларни белгилаб берган 
эди. Шу мақсадда янги тараққиёт дастурини ишлаб чиқиш 
учун 37 мингта хонадон ва тадбиркорлик субъектлари ўрга-
нилиб, долзарб масалалар аниқланди.

Ушбу таҳлиллар асосида Қорақалпоғистон Республикаси-
ни 20202023 йилларда комплекс ривожлантириш дастури 
ишлаб чиқилди. Дастурга мувофиқ, ҳудуднинг инвестиция-
вий жозибадорлигини ошириш мақсадида янги тадбиркорлик 
субъектларига қатор солиқ имтиёзлари берилмоқда. Бундан 
ташқари, ривожланишдан ортда қолаётган Тахтакўпир, Бўза-
тов, Шуманай туманлари ҳамда 45 та шароити оғир маҳалла 
ва овулларда саноат ва хизмат кўрсатиш йўналишида янги 

ташкил этилган корхоналар ҳам имтиёзларга эга бўлмоқда.
Видеоселектор йиғилишида мазкур дастурда белгиланган 

чоратадбирлар ижросини тизимли ташкил этиш масалала-
ри кўриб чиқилди.

Хусусан, 17 та туман ва шаҳарнинг ўзига хос “ўсиш 
нуқта”ларидан келиб чиқиб, 20202022 йилларда умумий қий-
мати 12 триллион 300 миллиард сўм бўлган 1 минг 359 та ин-
вестиция лойиҳаси шакллантирилган. 523 миллион доллар-
лик тўғридантўғри хорижий инвестицияларни ўзлаштириш, 
қарийб 20 мингта янги иш ўринлари яратиш мўлжалланган.

Инвестициялар ва ташқи савдо вазирлигига “хомашёдан 
тайёр маҳсулотгача” тизимида ишловчи 27 та саноат класте-
рини ташкил этиш юзасидан кўрсатмалар берилди.

Ўзбекистон Республикаси Президенти Шавкат Мирзиёев раислигида 10 ноябрь куни 
Қорақалпоғистон Республикасини ижтимоий-иқтисодий ривожлантириш масалалари 

бўйича видеоселектор йиғилиши ўтказилди.

Республикамизда соғлиқни сақлаш ҳамда жисмоний тар-
бия ва спорт соҳаларини ислоҳ қилиш юзасидан қабул қи-
линган нормативҳуқуқий ҳужжатларда ушбу тизимларни та-
комиллаштириш баробарида аҳоли ўртасида соғлом турмуш 
тарзини шакллантиришга мазкур соҳада давлат сиёсатининг 
муҳим йўналишларидан бири сифатида аҳамият қаратил-
моқда.

Жумладан, 2025 йилга қадар Ўзбекистон Республикаси 
соғлиқни сақлаш тизимини, жисмоний тарбия ва спортни ри-
вожлантириш, 2022 йилга қадар юқумли бўлмаган касаллик
лар профилактикаси, аҳолининг соғлом турмуш тарзини қўл-
лабқувватлаш ва жисмоний фаоллиги даражасини ошириш 
концепциялари ҳамда соғлом турмуш тарзини кенг татбиқ 
этиш ва оммавий спортни янада ривожлантириш чоратад-
бирлари тасдиқланди ва ижрога қаратилди.

Жаҳон соғлиқни сақлаш ташкилотининг маълумотига кўра, 
жисмоний фаоллик ҳамда овқатланиш меъёр ва қоидаларига 
амал қилмаслик, таркибида туз, қанд, ёғ миқдори кўп бўлган 
таом ва ширинликларни меъёридан ортиқ истеъмол қилиш, 
шунингдек, етарли даражада витамин ва минераллар истеъ-
мол қилмаслик оқибатида ёшларда рационал ўсиш ва ақлий 
ривожланишда ортда қолиш, катталарда эса юрак қонтомир, 
эндокрин, хавфли ўсма каби инсоннинг эрта ўлимига олиб ке-
лувчи қатор касалликларнинг ривожланишига сабаб бўлади.

Шу билан бирга, коронавирус пандемияси оқибатларидан 
олинган сабоқлар касалликнинг оғирлиги ва ўлим ҳолатлари-
нинг катта қисми нотўғри турмуш тарзи туфайли келиб чиқа-
диган йўлдош касалликлар билан чамбарчас боғлиқлигини 
кўрсатди.

Пандемия салбий оқибатларини юмшатиш мақсадида ШҲТнинг савдо-иқтисодий ҳамкорлик, озиқ-
овқат хавфсизлиги ва саноат кооперациясини рағбатлантириш бўйича узоқ муддатли ҳужжатларини 

қабул қилиш орқали савдо-иқтисодий ва инвестициявий алоқаларни кучайтириш таклиф этилди.СИЁСАТ

ШАВКАТ МИРЗИЁЕВ ШАНХАЙ 
ҲАМКОРЛИК ТАШКИЛОТИНИНГ 

НАВБАТДАГИ САММИТИДА 
ИШТИРОК ЭТДИ

Тўртинчидан. Мамлакатларимизда 
аҳоли соғлиғига хавф туғдираётган янги 
хатар ва таҳдидларга биргаликда қарши 
курашиш кўламини кенгайтириш жуда 
муҳим аҳамиятга эга.

Бугун инсоният илгари маълум бўлма-
ган инфекциялар билан дуч келмоқда. 
Уларга қарши курашиш кундалик турму-
шимизнинг бир қисмига айланмоқда. 

Шу муносабат билан бугунги саммит-
да Эпидемия таҳдидларига қарши кураш 
бўйича қўшма чоратадбирларнинг ком-
плекс режаси қабул қилинишини олқиш
лаймиз.

Унинг амалга оширилишини таъмин-
лаш, хавфли юқумли касалликларнинг 
тарқалиши тўғрисидаги ахборот билан 
самарали алмашинувни йўлга қўйиш 
муҳимдир.

Мамлакатларимизнинг соҳага ихти-
сослашган шифохоналари ўртасида 
натижадор ҳамкорликни йўлга қўйиш 
мақсадида Эпидемияга олиб келувчи 
касалликларга қарши кураш бўйича тиб-
биёт муассасалари тармоғини яратишни 
таклиф этамиз.

Ушбу тармоқ доирасида юқумли ка-
салликларни диагностика, профилакти-
ка қилиш ва даволаш бўйича тажриба 
алмашиш, врачлар қўшма гуруҳлари фа-
олиятини ташкил этиш ва уларни тайёр-
лашга қаратилган ўзаро манфаатли ло
йиҳаларни амалга ошириш мумкин.

Фурсатдан фойдаланиб, барча шерик
ларимизга, аввало Россия ва Хитойга ко-
ронавирус инфекциясига қарши курашда 
кўрсатилган катта ёрдам ва кўмак учун 
миннатдорлик билдираман.

Пандемия шароитида соғлиқни 
сақлашга янги масофавий технология-
ларни жорий этиш зарурати ҳам ортиб 
бормоқда.

Шу муносабат билан Телемедицина 
соҳасидаги ҳамкорлик концепциясини 
ишлаб чиқишни мақсадга мувофиқ, деб 
ҳисоблаймиз.

ЎЗБЕКИСТОН РЕСПУБЛИКАСИ 
ПРЕЗИДЕНТИ ШАВКАТ МИРЗИЁЕВНИНГ 

ШАНХАЙ ҲАМКОРЛИК ТАШКИЛОТИ 
САММИТИДАГИ НУТҚИ

— Сўнгги уч йил давомида Ўзбекистоннинг ички 
ва ташқи сиёсатида амалга оширилаётган воқеалар 
суръати жаҳон ҳамжамиятининг диққатини жалб қил-
ганлиги сабабли, мамлакатнинг ШҲТ доирасидаги 
фаолиятига эътибор қаратиш мантиқан тўғри бўла-
ди. Президент Шавкат Мирзиёевнинг саммитдаги 
нутқини чуқур ўйланган, халқаро кун тартибига мос 
ва аниқ таклифларни қамраб олган ҳужжат сифатида 
тавсифлаш мумкин.

Ўзбекистон раҳбари томонидан илгари сурилган 5 
та таклифни алоҳида таъкидлашни истардим. Улар 
иқтисодиёт устувор йўналиш экани; пандемия инсо-
ният ҳаётининг барча соҳаларида кескин ўзгариш
ларга сабаб бўлгани, рақамли иқтисодиёт, рақамли 
технологиялар вақтини тезлаштиргани, шундан ке-
либ чиқиб, ШҲТ доирасида “рақамли саводхонлик”-
ни ривожлантириш зарурати туғилгани; қашшоқ-
ликни камайтириш муаммосига эътибор қаратиш 
зарурлиги; пандемия алоҳида мамлакатларда соғ-
лиқни сақлаш тизимининг заифлигини кўрсатгани 
ва тиббий муассасалар тармоғини яратиш зарурати 
туғилгани; Афғонистон муаммоси ҳамда 2021 йил 
ШҲТ ташкил топганининг 20 йиллик юбилей санаси-
ни муносиб кутиб олиш ва ШҲТнинг халқаро муноса-
батлар тизимидаги ролини қамраб олди.

Юқоридаги фикрларни сарҳисоб қилар эканмиз, 
ишонч билан хулоса қилишимиз мумкинки, Ўзбе-
кистон ташқи сиёсатда аниқ ҳаракатлар дастурини 
ишлаб чиқди ва уни муваффақиятли амалга ошир-
моқда.

“Дунё” АА

ҚОРАҚАЛПОҒИСТОННИ 
РИВОЖЛАНТИРИШ БЎЙИЧА 

УЧ ЙИЛЛИК ДАСТУР АМАЛГА 
ОШИРИЛАДИ

Дастурда қишлоқ ва сув хўжалиги бўйича ҳам 
қатор вазифалар белгиланган. Пахта етишти-
риш бекор қилинаётган 12 минг гектар майдонда 
экспортбоп сабзавот экинларини жойлаштириш, 
фойдаланишдан чиққан 36 минг гектар ерни қай-
та ўзлаштириш, “Қорақалпоқагро” эркин иқтисо-
дий зонасини ташкил этиш шулар жумласидан-
дир. Кунжут етиштириш ва наслли қорамоллар 
сонини кўпайтириш, Хўжайли туманини чорвачи-
лик ва мевасабзавотчиликка ихтисослаштириш 
кўзда тутилган.

Шунингдек, йилига 2,5 миллиард куб метр 
сув ни тежаш чоралари кўрилади. Бунинг учун 14 
минг 200 километр каналларни таъмирлаш, 45 
минг гектар экин майдонида сув тежовчи техно-
логиялар жорий этиш, сув ажратиш нуқталарида 
ҳисоблагичлар ўрнатиш, 38 минг гектар майдон-
ни лазер ёрдамида текислаш жуда муҳим. 

Қишлоқ хўжалиги вазирлиги ҳамда Сув хў-
жалиги вазирлигининг бу борадаги вазифалари 
қайд этиб ўтилди.

Дастурда ижтимоийиқтисодий ривожланиш 
даражаси нисбатан паст бўлган Тахтакўпир, Бўза-
тов, Шуманай туманлари бўйича алоҳида чоралар 
назарда тутилган. Хусусан, бу туманларда ишлаб 
чиқариш ва ижтимоий инфратузилмани яхшилаш 
учун 20212023 йилларда 409 миллиард сўмлик 
172 та лойиҳа амалга оширилиши белгиланган.

Шунингдек, шароити оғир 45 та маҳалла ва 
овулда умумий қиймати 2 триллион 340 милли-
ард сўм бўлган 150 та лойиҳа амалга оширила-
ди. Бу лойиҳаларга бериладиган кредитларнинг 
фоиз харажатлари Марказий банк асосий фоиз 
ставкасининг 50 фоизи миқдорида Тадбиркор-
ликни қўллабқувватлаш жамғармасидан ком-
пенсация қилинади.

Бундан ташқари, саммит ишида ШҲТ ҳузури-
даги кузатувчи давлатлар вакиллари — Афғонис
тон Ислом Республикаси Президенти Ашраф 
Ғани, Мўғулистон Президенти Халтмаагийн 
 Баттулға, Эрон Ислом Республикаси  Президенти 
Ҳасан Руҳоний, Беларусь Республикаси Бош ва-
зири Роман Головченко ҳамда ШҲТ Бош котиби 
Владимир Норов ва ШҲТ Минтақавий аксил-
террор тузилмаси Ижроия қўмитаси директори 
 Жумахон Ғиёсов қатнашдилар.

Бирлашган Миллатлар Ташкилоти Бош коти-
би Антониу Гутерриш саммит иштирокчиларига 
видеомурожаат йўллади.

Учрашув кун тартибига мувофиқ янги глобал 
хатар ва таҳдидларнинг кучайиши шароити-
да ШҲТ доирасидаги кўп қиррали ҳамкорликни 
янада мустаҳкамлаш масалалари муҳокама 
 қилинди.

Ташкилотга аъзо ва кузатувчи мақомидаги 
давлатлар делегацияларининг раҳбарлари усту-
вор йўналишларда кўп томонлама муносабат-
ларнинг бугунги ҳолатини таҳлил қилиб, улар-
ни ривожлантириш истиқболларини муҳокама 
қилдилар, шунингдек, халқаро ва минтақавий 
аҳамиятга молик долзарб масалалар юзасидан 
фикр алмашдилар.

Ўзбекистон Республикаси Президенти нутқ 
сўзлар экан, Шанхай ҳамкорлик ташкилоти ўз та-
раққиётининг принципиал жиҳатдан янги босқи-
чида турганини алоҳида таъкидлади.

Давлатимиз раҳбари яхши қўшничилик, тенг 
ҳуқуқлилик, ўзаро ишонч ва манфаатларни ҳи-
собга олиш анъаналарини асраш ва кўпайти-
ришга чақирди. “Умумий қадриятимиз, биргалик-
да ривожланишга интилишимиз, маданиятлар 
хилмахиллигига ҳурматимиз ифодаси бўлган 
кўп томонлама ҳамкорликнинг ноёб тажрибаси 
— “Шанхай руҳи”ни мустаҳкамлаш бугун ҳар қа-
чонгидан муҳим” эканини таъкидлади.

Ўзаро қўллабқувватлаш, Шанхай ҳамкорлик 
ташкилоти кун тартибидаги асосий масалаларга 
биргаликда муроса излаш кенг Евроосиё мако-
нида хавфсизлик, барқарор тараққиётни таъ-
минлашнинг бош шарти сифатида қайд этилди. 
“Ҳар биримиз кучли бўлсаккина ШҲТ ҳам кучли 
бўлади”.

Шу муносабат билан, Президентимиз томони-
дан Шанхай ҳамкорлик ташкилоти доирасидаги 
амалий ҳамкорликни янада ривожлантиришга 
қаратилган қатор долзарб ташаббуслар илгари 
сурилди.

Хусусан, пандемия салбий оқибатларини юм-
шатиш мақсадида ШҲТнинг савдоиқтисодий 
ҳамкорлик, озиқовқат хавфсизлиги ва саноат 
кооперациясини рағбатлантириш бўйича узоқ 
муддатли ҳужжатларини қабул қилиш орқали 
савдоиқтисодий ва инвестициявий алоқаларни 
кучайтириш таклиф этилди.

Давлатимиз раҳбари иқтисодий ўсишни таъ-
минлашда ахборот технологияларининг роли 
ортиб бораётганини қайд этиб, юқори малакали 
мутахассисларни тайёрлаш ва аҳолини ўқитиш-
га қаратилган ШҲТнинг рақамли саводхонликни 
ривожлантириш бўйича дастурини ишлаб чиқиш 
таклифини илгари сурди.

Давлатимиз раҳбари янги корхоналар ташкил 
этиб, аҳолини иш билан таъминлаш, оилалар-
ни камбағалликдан олиб чиқишга кўмаклашиш 
муҳимлигини таъкидлади.

Йиғилишда Қорақалпоғистон туман ва шаҳар-
лари қиёфасини янгилаш, йўллар ва уйжойлар 
қуриш масаласига алоҳида эътибор қаратилди.

Кейинги 3 йилда 856 километр автомобиль 
йўлларини қуриш ва таъмирлаш, 2 минг 500 ки-
лометр ичимлик суви тармоқлари қуриш ҳисо-
бига таъминот даражасини 70 фоизга етказиш 
мақсади таъкидланиб, масъуллар бириктирилди.  
7 минг квартирали 235 та, ёш оилалар ва кам 
таъминланган аҳоли учун 2 минг 84 квартирали 
36 та кўп қаватли арзон уйлар қурилиши айтилди.

Нукус шаҳрини реновация қилиш, замонавий 
инфратузилма объектлари қуриш бўйича амалга 
оширилаётган ишлар кўриб чиқилди.

Соғлиқни сақлаш соҳаси ҳақида сўз борар 
экан, қишлоқ врачлик пунктлари ва оилавий по-
ликлиникаларни тўлиқ рақамлаштириш, тиббиёт 
бригадалари ташкил этиб, аҳолини скрининг тек-
ширувларидан ўтказиш бўйича кўрсатмалар бе-
рилди. Мактабларда дарсларни янги методика 
асосида ташкил этиш, педагогларни шу бўйича 
малакасини ошириш вазифаси қўйилди.

— Умуман олганда, Қорақалпоғистонда 
ишларни янгича ташкил этиш ва назорат тизими 
ўрнатилади. Бунинг учун Олий Мажлис Сенати-
да Оролбўйи минтақасини ривожлантириш, аҳо-
ли ҳаётини яхшилаш ва даромадларини оши-
риш бўйича янги қўмита ташкил этилди, — деди 
 Шавкат Мирзиёев.

Йиғилишда мутасаддилар дастур ижросини 
таъминлаш чоратадбирлари юзасидан ахборот 
берди.

ЎзА

Ўзбекистон раҳбари камбағалликни қисқарти-
риш масалаларида яқиндан ҳамкорликни йўлга 
қўйишнинг долзарб аҳамиятини алоҳида қайд 
этди. Ташкилот доирасида мутасадди вазирлик 
ва идоралар раҳбарлари йиғилишлари меха-
низмини яратиш ва тегишли дастурий ҳужжат 
тайёрлаш таклиф этилди. Камбағалликка қарши 
курашиш бўйича келишилган чоратадбирларни 
ишлаб чиқиш мақсадида мамлакатимиз халқаро 
форум ўтказишга тайёр экани билдирилди.

Президент Шавкат Мирзиёев ШҲТнинг Эпи-
демия таҳдидларига қарши кураш бўйича қўш-
ма чоратадбирларнинг комплекс режаси тас-
диқланганини маъқуллаб, хавфли инфекцион 
касалликларнинг тарқалишига қарши ҳамкор-
ликни янада фаоллаштириш, юқумли касаллик
лар бўйича тиббиёт муассасалари тармоғини 
яратиш, Телемедицина соҳасидаги ҳамкорлик 
концепциясини ишлаб чиқишни таклиф этди.

Давлатимиз раҳбари янги шакллар касб эта-
ётган терроризм, экстремизм ва наркобизнес 
таҳдидларига қарши кураш масалалари Шанхай 
ҳамкорлик ташкилоти эътибори марказида бўли-
ши лозимлигини таъкидлади.

ШҲТнинг Минтақавий аксилтеррор тузилма-
сини ташкилот маконида хавфсизликни таъ-
минлаш бўйича принципиал жиҳатдан янги ва-
зифаларни ҳал қилишга мослаштириш ҳамда 
ваколатли идоралар орасидаги мулоқотларни 
янада кўпайтириш бунга хизмат қилади.

Ўзбекистон Президенти саммит иштирокчила-
рини Афғонистондаги тинчлик жараёнларини ва 
ушбу мамлакатни минтақавий савдоиқтисодий 
алоқаларга жалб этишни қўллабқувватлашга 
чақирди.

Шу муносабат билан “ШҲТ — Афғонистон” 
мулоқот гуруҳи доирасида Афғонистоннинг 
ижтимоийиқтисодий тикланишига кўмаклашиш 
бўйича амалий чоратадбирлар режасини тез 
фурсатда қабул қилиш таклиф этилди. Афғо-
нистонга унинг Марказий ва Жанубий Осиё-
ни боғлаб турувчи кўприк сифатидаги тарихий 
ролини қайтаришга хизмат қиладиган транс-
порт йўлакларини барпо этиш ташаббусларига 
алоҳида эътибор қаратилди.

Шу ва бошқа масалалар Ўзбекистон ташаб-
буси билан 2021 йилнинг апрель ойида Тошкент 
шаҳрида ўтказилиши режалаштирилган “Марка-
зий ва Жанубий Осиё: минтақавий ўзаро боғлиқ-
лик. Хатар ва имкониятлар” халқаро конферен-
циясининг кун тартибига киритилиши мумкин.

Келгуси йилда Шанхай ҳамкорлик ташкило-
ти 20 ёшга тўлади. Президентимиз ушбу муҳим 
сана арафасида “ШҲТнинг замонавий халқаро 
муносабатлар тизимидаги роли” халқаро фору-
мини ўтказишни таклиф этди.

Саммит якунида ШҲТга аъзо давлатлар раҳ-
барлари кенгашининг Москва декларацияси қа-
бул қилинди ҳамда ташкилот доирасидаги ўзаро 
манфаатли кўп қиррали ҳамкорликни кенгайти-
ришга қаратилган ҳужжатлар тўплами имзолан-
ди.

Ўзбекистон ташаббуси билан саммитда ШҲТ-
га аъзо давлатлар раҳбарларининг Рақамли 
иқтисодиёт соҳасидаги ҳамкорлик тўғрисидаги 
баёноти қабул қилинди.

ЎзА

Бошланиши 1-бетда

Бошланиши 1-бетда

Бошланиши 1-бетда

Концепцияда врачларни кенг турдаги 
касалликларни даволашда телемеди-
цина услубларини эгаллаш учун ўқитиш 
ҳамда мазкур соҳадаги илғор тажриба 
алмашишни назарда тутиш муҳим.

Бешинчидан. Бугунги шароитда тер-
роризм, экстремизм ва наркобизнес таҳ-
дидлари нафақат сусаймаяпти, балки ку-
чайиб, янги шакллар касб этмоқда.

Ёшларни ёллаш ва радикаллашти-
риш, террорчиларни молиялаштиришда 
ахборот технологиялари, ижтимоий тар-
моқларнинг роли ортиб бормоқда.

Шу нуқтаи назардан, ШҲТнинг Мин-
тақавий аксилтеррор тузилмасини Таш-
килотимиз маконида хавфсизликни 
таъминлаш бўйича принципиал жиҳат-
дан янги вазифаларни ҳал қилишга 
мослаштириш зарурати ортиб бормоқда.

Шу муносабат билан, ваколатли идо-
раларнинг амалий мулоқотларини бир 
неча баробар кўпайтириш, ҳамкорлик-
нинг янги механизмларини ишлаб чиқиш 
зарур, деб ҳисоблаймиз.

Жорий вазиятни мунтазам муҳокама 
қилиш, шу жумладан, ахборот маконида-
ги хатар ва таҳдидларга қарши курашиш 
борасидаги қўшма чоратадбирларни ке-
лишган ҳолда амалга ошириш муҳим.

ШҲТ минтақасида тинчлик ва барқа-
рорликни мустаҳкамлашга қўшадиган 
умумий ҳиссамиз пировард натижада 
шунга боғлиқ.

Юқорида айтиб ўтилган, барча йўналиш
ларда кузатувчи мамлакатлар, мулоқот 
бўйича шериклар ва халқаро ташкилотлар 
билан ўзаро манфаатли ҳамкорликни фа-
оллаштиришни таклиф этамиз.

Муҳтарам давлат раҳбарлари!
Бугун Афғонистонда узоқ кутилган 

тинчликка эришиш бўйича тарихий имко-
ниятни қўлдан бой бермаслик ҳар қачон-
гидан ҳам муҳимдир.

Ушбу мамлакатдаги хавфсизлик ва 
тинчлик масаласига бутун ШҲТ минтақа-
сининг барқарорлиги ва иқтисодий та-
раққиётини таъминлашнинг муҳим тар-
кибий қисми сифатида қаралиши лозим.

Халқаро ҳамжамият, жумладан, ШҲТ 

давлатларининг саъйҳаракатлари ту-
файли Афғонистонда низони тинч йўл 
билан бартараф этишда умидбахш ис-
тиқболлар кўринмоқда.

Тинчликка эришиш, Афғонистон 
халқига иқтисодий ёрдам кўрсатиш йўли-
даги ижобий интилишларни қўллабқув-
ватлаш учун саъйҳаракатларни бир-
лаштириш муҳим аҳамиятга эга.

Ишончим комил, Афғонистоннинг мин-
тақавий савдоиқтисодий жараёнларга 
жалб этилиши ҳам ушбу мамлакатнинг 
тинч ва барқарор тараққиётига хизмат 
қилади.

Шу муносабат билан, “ШҲТ — Афғо-
нистон” мулоқот гуруҳи доирасида Афғо-
нистоннинг ижтимоийиқтисодий тикла-
нишига кўмаклашиш юзасидан амалий 
чоратадбирлар режасини тез фурсатда 
ишлаб чиқиш ва қабул қилиш тарафдо-
римиз.

Афғонистонга унинг Марказий ва Жа-
нубий Осиёни боғлаб турувчи кўприк си-
фатидаги тарихий ролини қайтаришга 
хизмат қиладиган транспорт йўлаклари-
ни барпо этиш ташаббуслари ШҲТнинг 
барча мамлакатлари учун янги истиқбол-
лар очади.

Шу ва бошқа масалаларни 2021 йил 
апрель ойида Тошкентда ўтказиладиган 
“Марказий ва Жанубий Осиё: минтақа-
вий ўзаро боғлиқлик. Таҳдидлар ва им-
кониятлар” халқаро конференциясида 
муҳокама қилишни таклиф этамиз.

Шу билан бир қаторда, келгуси йили, 
Ташкилотимизнинг 20 йиллиги арафа-
сида, “ШҲТнинг замонавий халқаро му-
носабатлар тизимидаги роли” халқаро 
конференциясини ўтказиш таклифини 
илгари сурмоқчиман.

Ҳурматли делегациялар раҳбар-
лари!

Тожикистон Президенти Эмомали 
 Шарипович Раҳмонни ШҲТдаги раис-
ликни қабул қилгани билан табриклашга 
ҳамда ушбу шарафли ва масъулиятли ва-
зифани бажаришда катта муваффақият
лар тилашга ижозат бергайсиз.

Эътиборингиз учун раҳмат.

ХАЛҚАРО ЭКСПЕРТЛАР: 
ЎЗБЕКИСТОН ПАНДЕМИЯ ШАРОИТИДА 

ИҚТИСОДИЙ ҲАМКОРЛИК РУҲИНИ ТИКЛАДИ
Ўзбекистон Президенти Шавкат Мирзиёевнинг Шанхай Ҳамкорлик Ташкилоти саммитидаги нутқида 
эпидемиялар хавфига қарши курашиш, савдо-сотиқдаги тўсиқларни бартараф этиш, ўзаро инвестициялар 
ва саноат кооперациясини рағбатлантириш, қашшоқликни камайтириш, Афғонистонда тинчлик ўрнатиш, 
барқарор экологик ривожланишни таъминлаш каби долзарб масалалар кўтарилди.

Янги Ўзбекистон — дунё нигоҳида

— Президент Шавкат Мирзиёев томо-
нидан илгари сурилган амалий ташаббус
лар пандемия шароитида иқтисодиётни 
тиклаш, савдоиқтисодий алоқаларни 
жонлантириш, саноат кооперацияси ва 
қашшоқликни камайтириш билан боғ-
лиқ муаммоларни ҳал қилиш учун жуда 
муҳимдир.

Ушбу таклифлар нафақат прагматик 
руҳга эга, балки ўзида Ўзбекистоннинг 
иқтисодий ривожланиш стратегиясини 
ҳам акс эттиради. Мамлакат пандемия 
шароитида иқтисодий ҳамкорлик руҳини 
тиклади.

Марказий Осиёнинг етакчи давлатла-
ридан бири бўлган Ўзбекистон ШҲТни 
ривожлантиришда муҳим роль ўйна-
моқда ва унинг ХХР билан ушбу ташки-
лот доирасидаги ҳамкорлиги минтақада 
тинчликни сақлаш ва барқарорликни таъ-
минлашга катта таъсир кўрсатмоқда.

ШҲТ ҳудудида қашшоқликни камай-
тириш соҳасидаги ҳамкорликни кучай-

Су ЧАН, 
Россия, Шарқий Европа ва 
Марказий Осиё институти 
(Хитой) илмий ходими:

Виктор КИМ, 
Тожикистон 
Миллий Фанлар 
академиясининг 
Осиё ва Европа 
мамлакатлари 
институти катта 
илмий ходими:

тириш таклифи одамлар турмуш дара-
жасини қўллабқувватлаш масаласига 
берилган аҳамиятни акс эттиради. Ушбу 
йўналишда Ўзбекистон раҳбарияти за-
рур чораларни кўрмоқда, кенг кўламли 
саъйҳаракатлар ва муҳим маблағларни 
йўналтирмоқда, қашшоқликка қарши ку-
рашиш учун зарур институтларни ярат-
моқда.

ХХР ва Ўзбекистонда қашшоқликни 
енгиш муаммоси стратегик вазифа си-
фатида белгиланган. Икки мамлакат 
ХХРнинг илғор тажрибасини ўрганиш ва 
жорий этиш асосида қашшоқликни ка-
майтириш масалалари бўйича самарали 
мулоқот олиб бормоқда.

Ўзбекистон доимо Афғонистонда 
тинчлик ва барқарорлик ўрнатиш, қай-
та тикланиш жараёнига кўмаклашишда 
муҳим роль ўйнаган. Ушбу йўналишда 
Президент Шавкат Мирзиёевнинг янги 
прагматик сиёсати алоҳида аҳамиятга 
эга. Унга кўра Марказий Осиё, жумладан, 
Афғонистонда барқарорлик, иқтисодий 
ривожланиш ва яхши қўшничилик муҳи-
тини яратиш мамлакат ташқи сиёсати-
нинг устувор йўналиши этиб белгиланган.

Ижтимоийиқтисодий лойиҳалар, шу 
жумладан йўл инфратузилмасини қуриш, 
электр энергияси билан таъминлаш, 
қишлоқ хўжалиги ва бошқа соҳаларда 
лойиҳаларни амалга оширишдаги фаол 
иштирок Ўзбекистоннинг Афғонистон 
 муаммосини ҳал қилишдаги муҳим ҳис-
сасининг бир қисмидир. 

Мен Ўзбекистон Президентининг 
Афғонистонни минтақадаги лойиҳалар-
га янада кўпроқ жалб қилиш бўйича та-
шаббусини тўлиқ қўллабқувватлайман. 
Бу жабрдийда афғон заминида вазият-
ни тезроқ тартибга солиш ва мамлакат 
ижтимоийиқтисодий инфратузилмасини 
тиклашга ёрдам беради.



Маданий алоқалар Ўзбекистон ва Ҳиндистон ўртасидаги стратегик 
муносабатларнинг муҳим қисми ҳисобланади.

Аҳолининг соғлом овқатланиши ва жисмоний фаоллиги-
ни таъминлашда давлат сиёсатини янада мустаҳкамлаш, 
юқумли бўлмаган касалликлар профилактикаси борасида 
амалга оширилаётган ишлар самарадорлигини янада оши-
риш, ҳар бир фуқарода соғлом овқатланиш ва жисмоний 
фаоллик маданиятини шакллантириш мақсадида:

1. Аҳоли саломатлигини таъминлаш бўйича шундай тар-
тиб ўрнатилсинки, унга кўра:

а) 2021 йил 1 июндан бошлаб:
623 ойлик болалар учун уй шароитида тайёрланган овқат-

ларни бойитиш мақсадида микронутриент кукуни билан;
6 ойликдан 5 ёшгача бўлган болалар “A” витамини билан;
210 ёшдаги болалар гельминтоз профилактикаси 

бўйича махсус препаратлар билан бепул таъминланади;
б) 2022 йил 1 июлдан бошлаб:
ҳомиладор ва бола эмизувчи аёллар ҳамда 315 ёшдаги 

болалар йод препарати билан;
35 ёшгача туғиш ёшидаги аёллар темир ва фолий кис-

лотаси препарати билан бепул таъминланади;
в) 2021 йил 1 апрелдан бошлаб биринчи нав буғдой уни 

билан бир қаторда олий нав буғдой уни микронутриент-
лар билан бойитилган тақдирда республика ҳудудида ре-
ализация қилишга рухсат этилади.

2. Жисмоний тарбия ва спорт вазирлиги ҳамда Ахборот 
технологиялари ва коммуникацияларини ривожлантириш 
вазирлиги томонидан аҳолини соғлом турмуш тарзига ун-
довчи “Соғлом турмуш тарзи” платформаси ишлаб чиқи-
лаётганлиги маълумот учун қабул қилинсин.

Ахборот технологиялари ва коммуникацияларини ривож
лантириш вазирлиги мазкур платформани ишлаб чиқишда 
Соғлиқни сақлаш вазирлиги билан биргаликда унда, жум-
ладан, инсоннинг тана вазни индексини ҳисоблаш, унинг 
ҳаёт тарзини ҳисобга олган ҳолда кунлик овқатланиш 
меъёрини тавсия этиш ҳамда истеъмол қилинаётган таом, 
озиқовқат маҳсулотлари ва ичимликларнинг калориясини 
ҳисоблаш имконини берувчи тўғри овқатланиш бўлимини 
яратсин.

Соғлиқни сақлаш вазирлиги (Э.И.Баситханова, Б.Т.Оди-
лова, Ў.Х.Адилов) “Соғлом турмуш тарзи” платформаси-
нинг тўғри овқатланиш бўлимини илмий асосланган маъ-
лумотлар билан доимий равишда тўлдириб бориш учун 
масъул этиб белгилансин.

3. Болаларнинг 5 ёшгача бўлган даврда оптимал ривож
ланиши ва ўсишини таъминлаш мақсадида қуйидагиларни 
назарда тутувчи патронажнинг универсал-прогрессив 
модели 2022 йил 1 январга қадар босқичмабосқич жорий 
этилсин:

ҳомиладор ва туғруқдан кейинги даврдаги аёллар ҳамда 
5 ёшгача болалари мавжуд оилалар учун амалдаги штатлар 
доирасида алоҳида патронаж ҳамширасини бириктириш;

ушбу патронаж ҳамшираси томонидан умумий ҳолати қо-
ниқарли ва хавф гуруҳидаги аҳолини аниқлаш ҳамда улар 
соғлиғининг умумий ҳолатини дифференциаллашган ён-
дашув асосида кузатиб бориш;

умумий ҳолати қониқарли бўлган барча ҳомиладор ва 
туғруқдан кейинги даврдаги аёллар ҳамда 5 ёшгача бола-
лари мавжуд оилаларни ягона меъёр асосида бевосита 
кузатиш;

руҳий тушкунлик ҳолати, боланинг тўғри овқатланиши ва 
ривожланиши учун соғлом муҳитни таъминлашда қийинчи-
ликлари мавжуд хавф гуруҳидаги ҳомиладор ва туғруқдан 
кейинги даврдаги аёллар ҳамда 5 ёшгача болалари бўлган 
оилаларнинг ҳар бирига индивидуал режа асосида кен-
гайтирилган ёрдам кўрсатиш.

4. Сирдарё вилоятининг туман (шаҳар) кўп тармоқли мар-
казий поликлиникаларида 2021 йил 1 январдан бошлаб экс-
перимент тариқасида тўғри овқатланиш ва соғлом турмуш 
тарзини юритиш бўйича махсус тайёргарликдан ўтган шифо-
кор ва ўрта тиббиёт ходимларидан иборат “Тўғри овқатла-
ниш ва соғлом турмуш тарзи” хоналари ташкил этилсин.

Белгилансинки, “Тўғри овқатланиш ва соғлом турмуш 
тарзи” хоналари:

аҳолига тўғри овқатланиш, соғлом турмуш тарзи ва 
жисмоний фаоллик масалаларида якка тартибда профи-
лактик тадбирларни олиб боради;

Ўзбекистон Республикаси Президентининг
Қ А Р О Р И

АҲОЛИНИНГ СОҒЛОМ ОВҚАТЛАНИШИНИ ТАЪМИНЛАШ БЎЙИЧА 
ҚЎШИМЧА ЧОРА-ТАДБИРЛАР ТЎҒРИСИДА

республика бюджетидан Соғлиқни сақлаш вазирлиги-
га ажратилган маблағлар ҳисобидан зарур моддийтехник 
воситалар билан жиҳозланади;

Аҳолининг соғлом турмуш тарзини қўллабқувватлаш ва 
жисмоний фаоллигини ошириш марказининг (кейинги ўрин-
ларда — Марказ) туман (шаҳар) бўлинмалари штатларини 
қайта кўриб чиқиш ҳисобига шакллантирилади.

Соғлиқни сақлаш вазирлиги (Э.И.Баситханова) Молия ва-
зирлиги (Ж.И.Абруев) билан биргаликда 2022 йил 1 июлга қа-
дар эксперимент натижаларини танқидий таҳлил қилиб, уни 
республиканинг барча ҳудудларида босқичмабосқич  татбиқ 
этиш бўйича Вазирлар Маҳкамасига таклиф киритсин.

5. Марказ, Республика ўрта тиббиёт ва фармацевтика 
ходимлари малакасини ошириш ва уларни ихтисослашти-
риш маркази ҳамда тиббиёт олий таълим муассасаларига 
бирламчи тиббийсанитария ёрдами муассасалари тиббий 
ходимлари учун диетология бўйича қайта тайёрлаш курсла-
рини, аҳоли учун овқатланиш бўйича маслаҳатчи тайёрлаш 
курсларини ташкил этиш ваколати берилсин.

6. Санитария, гигиена ва касб касалликлари ил-
мийтадқиқот институтига қўшимча равишда соғлом ва 
хавфсиз озиқовқат маҳсулотлари хомашёсининг асосий 
турларини кенгайтириш, озиқовқат маҳсулотларини микро-
нутриентлар билан бойитиш, аҳолининг ёши, жинси, фи-
зиологик ҳолати, касби ва касалликларидан келиб чиққан 
ҳолда соғлом ва парҳезли овқатланиш ҳамда профилактик 
тиббиёт масалалари бўйича cанитария қоидалари ва меъ-
ёрларини тайёрлаш, ўқув дастурларини ишлаб чиқиш ва 
илмийтадқиқотлар олиб бориш вазифалари юклатилсин.

Илмийтадқиқот институти (Ў.Х.Адилов):
2021 йил 1 февралга қадар Жаҳон соғлиқни сақлаш таш-

килотининг тавсиялари асосида диетолог мутахассислар 
ва овқатланиш бўйича маслаҳатчиларни тайёрлаш бў
йича ўқув дастурларини тайёрласин;

2021 йил 1 майга қадар Ўзбекистон давлат жисмоний 
тарбия ва спорт университети ҳузуридаги Жисмоний тарбия 
ва спорт илмийтадқиқотлар институти билан биргаликда 
аҳолининг ёши, жинси, физиологик ҳолати ва касбига кўра 
гуруҳлари учун тавсия этиладиган ўртача кунлик овқат-
ланиш меъёрлари ҳамда жисмоний машқлар комплек-
сини ишлаб чиқсин.

7. Марказ (Б.Т.Одилова) тарғибот ишларини таниқли 
маданият вакиллари ва спортчиларни жалб қилган ҳолда 
оммавий ахборот воситалари ва ижтимоий тармоқларда 
видеоролик шаклида, аҳоли орасида инфографик тарқатма 
материаллардан фойдаланган ҳолда олиб бориш амали-
ётини йўлга қўйсин. Бунда, айниқса, нотўғри овқатланиш ва 
кам ҳаракатланишнинг инсон саломатлигига салбий таъси-
ри, хусусан бунинг оқибатида юзага келадиган касалликлар 
ва уларнинг асоратлари ҳамда касалликлар профилактика-
си ва уни даволашда мева ва сабзавотларнинг хусусиятла-
ри, жисмоний тарбия ва оммавий спорт билан шуғулланиш-
нинг инсон саломатлигига фойдасини ёритишга алоҳида 
эътибор қаратсин.

Жисмоний тарбия ва спорт вазирлиги (Д.Х.Набиев), Ма-
даният вазирлиги (О.А.Назарбеков) ушбу бандда назарда 
тутилган чоратадбирларни тизимли амалга оширишда 
Марказга яқиндан кўмаклашсин.

8. Молия вазирлиги (Т.А.Ишметов, Ж.И.Абруев) 2021 
йилдан бошлаб тўғри овқатланиш ва соғлом турмуш тарзи-
ни юритиш бўйича кенг кўламли тарғибот ишларини, жум-
ладан, аҳоли ва тиббиёт ходимлари учун тарқатма матери-
алларни тайёрлаш ҳамда оммавий ахборот воситалари ва 
ижтимоий тармоқларда чиқишларни молиялаштириш учун 
Соғлиқни сақлаш вазирлигининг асосланган ҳисобкитобла-
рига кўра Давлат бюджетидан маблағлар ажратсин.

Инновацион ривожланиш вазирлиги (И.Ю.Абдурахмо-
нов) илмийтадқиқот ишларига давлат буюртмаси талабла-
рига мувофиқ юқумли бўлмаган касалликлар профилак-
тикаси, хусусан соғлом овқатланиш масалалари бўйича 
муаммоларнинг ечимига қаратилган илмий лойиҳаларнинг 
танловлар асосида шакллантирилишини таъминласин.

9. Белгилансинки, 2021/2022 ўқув йилидан бошлаб:
мактабгача таълим ташкилотларида “Шахсий гигиена 

ва жисмоний тарбия асослари” машғулотлари ўтказила-
ди;

республика умумий ўрта таълим муассасаларида ўқув 

дарсларини қайта кўриб чиққан ҳолда 14синфлар учун 
“Тарбия” ва “Атрофимиздаги олам” фанлари, юқори синф
лар учун “Биология” фани таркибида тўғри овқатланиш ва 
соғлом турмуш тарзини шакллантириш бўйича “Саломат-
лик сабоқлари” мавзулари киритилади;

академик лицей, профессионал ва олий таълим муас-
сасаларининг “Жисмоний тарбия” фани доирасида соғлом 
турмуш тарзини шакллантириш бўйича машғулотлар ўт-
казилади;

тиббиёт техникумларида валеолог, диетолог, нутрицио-
лог мутахассисликларини тайёрлаш, нутрициолог ва дие-
толог магистратура (интернатура, клиник ординатура) 
мутахассисликларини 1 йиллик ўқув дастурлари асосида 
тайёрлаш йўлга қўйилади;

тиббиёт олий таълим муассасаларида бакалавриат, кли-
ник ординатура, магистратура, тиббиёт коллежлари ва Абу 
Али ибн Сино номидаги Жамоат саломатлиги техникумла-
рининг барча йўналишларида тўғри овқатланиш мавзулари 
алоҳида циклда ўқитилади;

барча мутахассисликлар бўйича врач ва ўрта тиббиёт 
ходимлари малакасини ошириш, қайта тайёрлаш курслари 
бўйича фан дастурларига “Соғлом турмуш тарзи ва тўғри 
овқатланиш мезонлари” мавзулари киритилади.

Соғлиқни сақлаш вазирлиги (А.Ш.Иноятов) манфаатдор 
вазирлик ва идоралар билан биргаликда уч ой муддат-
да мазкур бандда назарда тутилган ўқув машғулотларини 
Жаҳон соғлиқни сақлаш ташкилотининг тавсиялари асоси-
да ишлаб чиқсин.

10. Соғлиқни сақлаш вазирлиги (А.Ш.Иноятов) ҳамда 
Жисмоний тарбия ва спорт вазирлиги (Р.С.Ирматов):

а) уч ой муддатда малака ошириш ва семинармашғу-
лотлар ўтказиладиган жой ҳамда уларни молиялаштириш 
манбаларини аниқ кўрсатган ҳолда қуйидаги дастурларни 
ишлаб чиқсин ва тасдиқлаш учун Вазирлар Маҳкамасига 
киритсин:

бирламчи тиббийсанитария ёрдами муассасалари, жум-
ладан, кўп тармоқли ва оилавий поликлиникалар, қишлоқ 
врачлик пунктларида фаолият юритувчи врач ва ўрта тибби-
ёт ходимларини диетологияни чуқурлаштириб ўргатган ҳол-
да валеология бўйича махсус тайёргарликдан ўтказиш;

умумий амалиёт шифокорлари ва ўрта тиббиёт ходимла-
рини Жаҳон соғлиқни сақлаш ташкилотининг тавсияларига 
асосан юқумли бўлмаган касалликлар профилактикаси 
бўйича катта ёшдаги аҳолига маслаҳатлар бериш юза-
сидан ўқитиш;

давлат органлари ва ташкилотларининг бюджетдан 
ташқари маблағлари ҳисобига ходимлари ҳамда декретив 
гуруҳ вакиллари учун тўғри овқатланиш, соғлом турмуш 
тарзи ва санитар-гигиеник кўникмаларини шаклланти-
риш бўйича семинар-машғулотлар ўтказиш;

“Саломатлик йўлаклари”да давлат органлари ва таш-
килотларининг ходимларини жалб этган ҳолда пиёда ва 
велосипедда юриш бўйича марафонлар ва спорт мусобақа-
ларини ўтказиш;

б) 2021 йил 1 октябрга қадар Жаҳон соғлиқни сақлаш 
ташкилотининг тўғри овқатланиш ва соғлом турмуш тарзи-
ни юритиш бўйича тавсиялари асосида юқумли бўлмаган 
касалликларга оид диагностика (даволаш) стандартла-
ри ва клиник протокол (қўлланма)ларни қайта тасдиқ-
ласин;

в) 2022 йил 1 январга қадар маҳаллалар кесимида юқум-
ли бўлмаган касалликлар бўйича “аҳолининг саломатлик 
профили”ни яратсин ва уни ўз расмий вебсайтида эълон 
қилиб борсин. Бунда, аҳолининг овқатланиш характери, 
тана вазни индекси, алкоголли ичимлик ва тамакига қа-
рамлиликнинг мавжудлиги, артериал босим, қондаги қанд 
миқдори ва холестерин даражаси каби кўрсаткичларнинг 
қамраб олинишини назарда тутсин.

11. Белгилансинки, озиқовқат маҳсулотларини таркиби-
да туз, қанд ва ёғ миқдори инсон соғлиғи учун хавфсиз ёки 
зарарли эканлигини кўрсатувчи белгилар билан тамғалаш 
қуйидаги тартибда икки босқичда жорий этилади:

а) 2021 йил 1 июлдан бошлаб:
озиқовқат маҳсулотларини тамғалаш ихтиёрий ра-

вишда амалга оширилади;
хавфсизлик белгиси билан тамғаланган озиқовқат маҳ-

сулотларининг рекламаси имтиёзли тарифлар асосида 

тарқатилади (жойлаштирилади);
таълим, спорт ва тиббиёт муассасаларида хавфсизлик 

белгиси билан тамғаланмаган озиқовқат маҳсулотларини 
сотишга йўл қўйилмайди ҳамда бундай маҳсулотларни реа
лизация қилиш савдо қоидаларини бузиш сифатида баҳо-
ланади;

б) 2025 йил 1 январдан бошлаб республика ҳудудида 
реализация қилиш учун олиб кириладиган ва маҳаллий 
ишлаб чиқариладиган озиқовқат маҳсулотлари уларнинг 
инсон соғлиғи учун хавфсиз ёки зарарли эканлигини кўрса-
тувчи белгилар билан мажбурий тартибда тамғаланади.

Бунда, таркибида туз, қанд ва ёғ миқдорини ҳисобга ол-
ган ҳолда озиқовқат маҳсулотларининг инсон соғлиғи учун 
хавфсиз ёки зарарли эканлигини белгилаш давлат санита-
рия назорати органлари томонидан амалга оширилади.

12. Қуйидагилар:
2020-2025 йилларда аҳолида соғлом овқатланиш 

одатини шакллантириш бўйича чора-тадбирлар дасту-
ри 1иловага мувофиқ;

2020-2025 йилларда аҳолида соғлом овқатланиш ода-
тини шакллантириш бўйича чора-тадбирлар дастурини 
амалга ошириш самарадорлигини аниқлаш индикатор-
лари 2иловага мувофиқ;

2021-2023 йилларда қабул қилинадиган озиқ-овқат 
саноати соҳасидаги халқаро стандартлар рўйхати 3ило-
вага мувофиқ;

2021-2023 йилларда қайта кўриб чиқиладиган озиқ-
овқат хавфсизлигига оид cанитария қоидалари ва меъ-
ёрлари рўйхати 4иловага мувофиқ;

мазкур қарорнинг алоҳида бандлари ижросини самарали 
ташкил этиш бўйича ҳаракатлар режаси 5иловага мувофиқ 
тасдиқлансин.

14. Соғлиқни сақлаш вазирлиги, Ахборот ва оммавий 
коммуникациялар агентлиги, Ўзбекистон Миллий телера
диокомпанияси:

Истеъмолчилар ҳуқуқларини ҳимоя қилиш агентлиги ва 
“Ўзстандарт” агентлиги билан биргаликда 2021 йил 1 январ-
дан бошлаб озиқовқат маҳсулотларининг сифат ва хавф-
сизлик кўрсаткичлари миллий стандарт ва меъёрларга му-
вофиқлигини ҳамда маҳсулот ўрамидаги маълумотларнинг 
тўғрилигини холис ўрганувчи “Сифат назорати” телевизи-
он кўрсатуви намойиш этиб борилишини таъминласин;

Қишлоқ хўжалиги вазирлиги, Истеъмолчилар ҳуқуқлари-
ни ҳимоя қилиш агентлиги, “Ўзстандарт” агентлиги ва бошқа 
манфаатдор ташкилотлар билан ҳамкорликда “Озиқ-овқат 
маҳсулотлари сифат ҳафталиги” тадбирини 2021 йилдан 
бошлаб ҳар йили ноябрь ойида ўтказишни йўлга қўйсин.

15. Ўзбекистон Республикаси Президентининг 2018 йил 
29 июндаги “Ўзбекистон Республикасининг ташқи иқтисо-
дий фаолиятини янада тартибга солиш ҳамда божхоната-
риф жиҳатдан тартибга солиш тизимини такомиллаштириш 
чоратадбирлари тўғрисида”ги ПҚ3818сон қарорига 1ило-
ванинг рус тилидаги матни қуйидаги мазмундаги “2106 90 
980 3” позиция билан тўлдирилсин:

16. Соғлиқни сақлаш вазирлиги бир ой муддатда қонун 
ҳужжатларига мазкур қарордан келиб чиқадиган ўзгар-
тириш ва қўшимчалар тўғрисида Вазирлар Маҳкамасига 
таклифлар киритсин.

17. Мазкур қарорнинг ижросини самарали ташкил этишга 
масъул ва шахсий жавобгар этиб соғлиқни сақлаш вазири 
А.М.Хаджибаев, вазир ўринбосари Э.И.Баситханова, Сани-
тарияэпидемиологик осойишталик ва жамоат саломатли-
ги хизмати бошлиғи Б.Қ.Юсупалиев ва Марказ директори 
Б.Т.Одилова белгилансин.

Қарор ижросини ҳар чоракда муҳокама қилиб бориш, 
ижро учун масъул идоралар фаолиятини мувофиқлашти-
риш ва назорат қилиш Ўзбекистон Республикаси  Президенти 
маслаҳатчисининг биринчи ўринбосари Л.Н.Туйчиев зимма-
сига юклансин.

Бошланиши 1-бетда

“   2106 90 980 3   Микронутриенты для обогощения муки   0   ”.

Ўзбекистон Республикаси
   Президенти    Ш.МИРЗИЁЕВ
Тошкент шаҳри,
2020 йил 10 ноябрь

Хусусан, 1995 йил Тошкент шаҳрида 
Ҳинд маданият марказининг очилиши би-
лан ўзаро маданий алоқаларни мустаҳкам-
лашда янги саҳифа очилди. Ушбу масканга 
дўст давлат тарихидаги иккинчи Бош вазир 
Лаъл Баҳодир Шастри номи берилган.

2020 йил октябрь ойида маданият мар-
кази ташкил этилганининг 25 йиллиги ни-
шонланди. Марказ Ҳиндистон маданий 
алоқалар кенгаши (ICCR) тизимида фаоли-
ят юритмоқда.

Маданий алоқалар Ўзбекистон ва Ҳин-
дистон ўртасидаги стратегик муносабатлар-
нинг муҳим қисми ҳисобланади. Ушбу маз-
мундаги ҳамкорлик Ҳиндистон Бош вазири 
Нарендра Модининг 2015 ва 2016 йилларда 
Ўзбекистонга ва Ўзбекистон Президенти 
Шавкат Мирзиёевнинг 2018 ва 2019 йиллар-
да Ҳиндистонга амалга оширган ташрифла-
ри натижасида изчил ривож топмоқда.

Тошкентдаги Ҳинд маданият маркази 
директори, профессор Чандер Шекхар-
нинг сўзларига кўра, марказнинг асосий 
фаолияти ўзаро маданий алоқаларни 
 мустаҳкамлаш, шунингдек, ICCR томони-

дан ажратилаётган стипендиялар воси-
тасида ўзбек ёшларига замонавий билим 
ва таълим олишга ёрдам беришга йўнал-
тирилган. Марказ ҳар йили ўзбекистонлик 
талабаларга Ҳиндистоннинг етакчи таълим 
муассасаларида техник ва гуманитар мута-
хассисликлар бўйича ўқиш учун 25 та сти-
пендия тақдим этади.

Марказда, шунингдек, тил курслари таш-
кил этилган, рақс, мусиқа, йога, ҳинд мусиқа 
асбобларида ижро этиш сабоқлари берил-
моқда. Дарслар ҳинд ва ўзбек ўқитувчилари 
томонидан олиб борилади. Коронавирус 
пандемияси билан боғлиқ ҳозирги вази-
ятдан келиб чиқиб, машғулотлар онлайн 
тарзда ўтказилмоқда.

Ўзбекистонда биринчи марта ҳинд ти-
лини тизимли тарзда ўқитиш 47 йил аввал 
Тошкент давлат шарқшунослик университе-
ти (ТДШУ)да бошланган. Бугун олий таълим 
масканининг Махатма Ганди номидаги Ин-
дология марказида талабалар ҳинд, урду, 
бенгал ва тамил тилларини ўрганмоқда.

Лаъл Баҳодир Шастри номидаги ҳинд 
маданият маркази кўмагида 2019 йил май 

ойида Тошкент давлат шарқшу-
нослик университети ва Ҳай-
дарободдаги Мавлоно Озод 
номидаги Миллий урду универ-
ситети ўртасида меморандум 
имзоланди. Ушбу ҳужжат ижроси 
доирасида профессор Муҳайё 
Абдураҳмонова ҳинд универси-
тетига дарс бериш учун таклиф 
қилинди.

2020 йил Ҳинд маданият 
маркази ТДШУ томонидан Ҳин-
дистоннинг урду тилини тарғиб 
қилиш бўйича миллий кенгаш, 
Таълим вазирлиги ташкилоти 
ва Жамия Миллия Исломия 
университети билан ҳамкорлик-
ни мустаҳкамлашга қаратилган 
меморандумлар имзоланишига кўмаклаш-
ди. Маданият маркази, шунингдек, Бухоро 
давлат университети, ТДШУ ва Самарқанд 
давлат университетлари талабаларига ин-
глиз ва ҳинд тиллари, тарих ва иқтисодиёт 
фанлари бўйича онлайн шаклда таълим 
олиш имкониятини ҳам тақдим этди.

Ҳинд маданият маркази Ўзбекистон 
олий ўқув юртларининг илмий рисолала-
рини нашр этиш бўйича фаолиятини ҳам 
қўллабқувватламоқда. Хусусан, яқинда 
профессорлар Тамара Хўжаева ва Улфат 
Муҳибова томонидан тайёрланган “Ҳинд 
тиллари адабиётининг қисқача тарихи” 
 китоби нашр этилди.

Шунингдек, турли фестиваллар, ҳинд 
фильмлари намойишлари, кўргазмалар 
мунтазам равишда ўтказилмоқда.

2019 йил январь ойида Тошкент Фото-
суратлар уйи ва Самарқанд давлат уни-
верситетида Ҳиндистон ёдгорликлари кўр-
газмаси ташкил этилди. Ўша йили октябрь 
ойида Ўзбекистон Бадиий академияси 
билан ҳамкорликда Маҳатма Ганди хоти-
расига бағишланган кўргазма ўтказилди.

2020 йил октябрь ойида Маданият 
марказида уч нафар рассом,  Мухтор 
Ашрафий номидаги санъат коллежи ўқи-
тувчилари томонидан ҳинд мавзусида чи-
зилган расмлар кўргазмаси катта қизиқиш 
 уйғотди.

Ҳинд маданият маркази 
ташкил этилганининг 25 йил-
лиги муносабати билан жо-
рий йилнинг 26 октябридан 2 
ноябригача Бадиий академия 
раиси Акмал Нуриддинов 
расмлари кўргазмаси ташкил 
этилди. Тадбирни Ҳиндистон-
нинг Ўзбекистондаги элчиси 
Маниш Прабҳат очди.

ICCR таълим соҳасида 
стипендиялар ажратишдан 
ташқари ўзбекистонлик олим-
ларни маданий алоқаларни 
ривожлантириш бўйича турли 
дастурлар доирасида муко-
фотлар билан мунтазам ра-
вишда тақдирлаб келмоқда. 

Хусусан, Самарқанд давлат университети 
проректори, профессор Мухтор Носиров 
2019 йил октябрь ойида “Катта илмий хо-
дим” дастури бўйича “ICCR катта илмий хо-
дими” унвонига сазовор бўлди. 

Айни пайтда Ҳинд маданият маркази 
мамлакатимиз олий ўқув юртларида ҳинд-
шунослик бўйича ўқув хоналари ташкил қи-
лиш лойиҳасини йўлга қўйди. Ҳозир бундай 
ўқув хоналари Самарқанд ва Бухоро давлат 
университетларида фаолият юритмоқда.

Ўқув хоналари рақамли доскалар, турли 
адабиётлар, мусиқа асбоблари, тегишли 
дастурий таъминот, электрон китоблар ва 
мебель билан жиҳозланган. Шунингдек, 

 Ўзбекистон университетлари Ҳиндистон-
нинг турли олий таълим масканлари, хусу-
сан, Деҳли шаҳридаги Раманужам колле-
жи, Деҳли университети, Жамия Миллия 
Исломия университети, Жаваҳарлал Неру 
университети билан онлайн равишда ҳам-
корлик қилиб келмоқда.

Ҳинд маданият маркази Ўзбекистон-
да ҳар йили ўтказиладиган муҳим мада-
ний тадбирлар, жумладан, бахшичилик ва 
мақом санъати, “Рақс сеҳри”, “Ипак йўли” 
халқаро фестивалларида фаол иштирок 
этмоқда. Шунингдек, “Ўзбекистон мероси” 
лойиҳаси томонидан 2019 йил август ва 
2020 йил февраль ойларида Тошкентда ўт-
казилган халқаро конференцияларда ҳинд 
олимларининг иштирок этишига ёрдам кўр-
сатилди.

Ҳиндистон Миллий музейи, Рампур Раза 
кутубхонаси, Худо Бахш Шарқ кутубхона-
сида сақланадиган материаллар асосида 
“Ҳиндистонда Ўзбекистон меросининг изла-
ри” номли махсус жилд тайёрланди.

— Ҳинд маданият маркази Ҳиндистон ва 
Ўзбекистон ўртасидаги азалий таълим ва 
маданий алоқаларни тиклашга интилмоқда. 
Бунда Ҳиндикуш ва Помир тоғ тизмалари 
тўсиқ эмас, балки кўприк вазифасини ба-
жармоқда, — дейди профессор Чандер 
Шекхар.

Музаффар КАМИЛОВ,
 “Дунё” АА

Ўзбекистон ва Ҳиндистон: 

Ҳиндикуш ва Помир тоғ тизмалари ўзаро ҳамкорликни ривожлантиришда 
тўсиқ эмас, балки кўприк вазифасини бажармоқда

Ўзбекистон ва Ҳиндистонни кўп асрлик бой маданий 
ришталар боғлаб туради. Сўнгги йилларда мамлакатларимиз 
ва халқларимиз ўртасидаги ушбу муносабатлар сифат 
жиҳатидан янги мазмунни касб этмоқда. Давлатларимиз 
раҳбарлари барча соҳалардаги ҳамкорликни янада 
ривожлантиришга катта эътибор бермоқда.



4 ЖАМИЯТ  Касалликни эрта аниқлаш, ташхислаш, профилактика қилиш ва даволаш учун энг 
замонавий ускуна ва усулларни жорий қилиш, чекка ҳудудларга етказиб бериш 

мазкур ислоҳотдан келиб чиқадиган долзарб масалалардан. 2020 йил 11 ноябрь, 217-сон

Президентимиз 
таклиф қилган 
янги тизим  дардга 
чалиниб шифокорга 
мурожаат қилишга 
асосланган анъана 
ўрнига жамиятнинг 
асоси бўлган бўлган 
оила саломатлигини 
тўла назоратга 
олиш, тегишли 
мониторинг 
ва скрининг 
жараёнларини 
ташкил қилишга 
қаратилган.

Кун мавзуси

Шу боис, кейинги пайтда 
мамлакатимизда ёшлар-
га муносиб таълим бериш, 
уларнинг илмфанга инти-
лишини рўёбга чиқариш, 
ки тобхонлик маданиятини 
ривожлантиришга қаратил-
ган қатор қарорлар қабул 
қилинди. Ёшларимизга бир 
вақтнинг ўзида бир нечта 
олий таълим муассасасига 
ҳужжат топшириш имкония
ти берилиб, ўқишга кириш 
тартиби соддалаштирилди. 
Зеро, мамлакатда олий маъ-
лумотли, юксак малакали му-
тахассислар қанча кўп бўлса, 
ривожланиш шунча тез ва 
самарали кечади.

Яқинда Президенти-
миз томонидан имзоланган 
“Илмфанни 2030 йилгача 
ривожлантириш концепция-
сини тасдиқлаш тўғрисида”ги 
фармон юртимизда таълим 
сифати ва қамровини оши-
ришга қаратилган муҳим 
ҳужжат бўлди. Унга биноан, 
Илмфанни 2030 йилгача ри-
вожлантириш концепцияси 
ҳамда концепциянинг мақ-
садли кўрсаткич ва индика-
торлари тасдиқланди.

Фармон билан 2021 йил 
1 январдан бошлаб ҳар бир 
илмий ташкилотда унинг 
бошқарув ходимларининг 
чекланган умумий сони до-
ирасида илмфан ва илмий 
фаолият бўйича маслаҳат-
чи лавозими киритилиб, бу 
лавозимга таниқли илмфан 
намояндалари ва нуфузли 
олимлар тайинланади. Ўз 
навбатида, маслаҳатчи таш-
килотнинг илмий кенгашини 
бошқаради.

Аҳамиятли томони шун-
даки, мазкур ҳужжатга асо-
сан, илмий йўналишларни 
шакллантириш ва уларнинг 
самарали фаолият юритиши-
ни таъминлаш ҳамда илмий 
мактаблар, фан намоянда-
лари ва етакчи олимларнинг 
соҳадаги масъулиятини оши-
риш мақсадида ҳар бир фан 
йўналиши бўйича фан жа-
миятлари ҳам ташкил қилин-
моқда. Фикримизча, бу муҳим 
ташаббус ҳисобланиб, яқин 
келажакда ўз самарасини бе-
ради.

Фармонда 2021 йил 1 ян-
вардан бошлаб “Академик 
ҳаракатчанлик” дастури жо-
рий қилиниши ҳам назарда 
тутилган. Бу ҳудудларда ил-
мий фаолият билан шуғул-
ланиб келаётган иқтидорли 
ёшларни қўллабқувватлаш, 
илмфанга кенг жалб қилиш, 
нуфузли илмий мактабларни 
шакллантириш, уларнинг ил-
мий салоҳиятини оширишда 
муҳим омил бўлиб хизмат 
қилади.

Бинобарин, мазкур дастур 
доирасида илмий фаолият 
билан шуғулланиб келаёт-
ган иқтидорли ёшларнинг 
илмий ғояларини рағбатлан-
тириш, уларнинг хорижий 
университетлар ва илмий 
марказларга қисқа муддатли 
стажировкаларини ташкил 
этиш учун Ёшлар академия
сининг иқтидорли ёшларни 
қўллабқувватлаш жамғар-
маси маблағлари ҳисобидан 
грантлар ажратилади. Энг 
муҳими, бундай ёшларга 
илмий ташкилотлар, олий 
таълим муассасалари, шу-
нингдек, вазирлик, идора ва 
ташкилотлар ҳузуридаги ил-
мий тузилмалардаги замо-
навий илмий ускуналардан 
бепул фойдаланиш ҳуқуқи 
берилади.

Булар ҳали ҳаммаси 
эмас. Давлатимиз раҳба-
рининг фармони билан 
Илмфанни 2030 йилгача 
ривожлантириш концепция
сини 2020–2022 йилларда 
амалга ошириш бўйича “йўл 
харитаси”, Илмфан соҳаси 
ва илмийтадқиқот ишларини 
2021–2023 йилларда молия-
лаштириш ҳажмини кенгай-
тириш ва молиялаштириш 
манбаларини диверсифика-
циялашнинг мақсадли пара-
метрларига эришиш бўйича 
комплекс чоратадбирлар 
режаси ҳам тасдиқланди.

Яна ҳам муҳим бир жиҳат 
борки, бу ҳақда алоҳида ай-
тиб ўтиш айни муддао. Хусу-
сан, фармон билан 2021 йил 
1 январдан бошлаб илмий 
даражали кадрлар тайёр-
лашни мувофиқлаштириш-
нинг ягона электрон тизими 
жорий қилинади. Бу тизим 
орқали илмий даражали 
кадр ларни тайёрловчи инс
титутларнинг самарадорлиги 
мониторингини юритиш, те-
гишли ҳисобот ва таҳлилий 
маълумотларни шаклланти-
риш, стажёртадқиқотчилик, 
таянч докторантура, докто
рантурада ўқиш учун қабул 
квоталари бўйича буюртма-
нома шакллантириш каби 
ишлар бажарилади.

Хулоса қилиб айтганда, 
бугун иқтисодиёт тармоқлари 
ва ижтимоий соҳани жадал 
ривожлантириш, илмий ин-
теллектуал ҳамда молиявий 
ресурсларни тўлиқ сафар-
бар этган ҳолда илмий ин-
новацион салоҳиятдан кенг 
фойдаланиш — давр тала-
би. Шу жиҳатдан фармонда 
белгиланган устувор вазифа-
лар келгусида ўз самараси-
ни бериши шубҳасиз. Зеро, 
илмфан ютуқларисиз инно-
вацион тараққиётга эришиб 
бўлмайди.

Ўзбекистон Республикасини янада ривож
лантириш бўйича Ҳаракатлар стратегиясининг 
ижтимоий соҳани ривожлантиришга бағишлан-
ган бандида мамлакат соғлиқни сақлаш тизи-
мини янгиланиш суръатларига мос равишда 
тараққий эттириш кўзда тутилган эди. Дунёдаги 
эпидемиологик вазият эса кўрилган чоралар-
нинг натижаларини ва пировардида соғлиқни 
сақлаш тизимининг қай даражада самара-
дорлигини таҳлил қилиш учун замин яратди. 
 Президентимиз маърузасида юртимизнинг энг 
катта бойлиги бўлмиш аҳоли саломатлигини 
муҳофаза қилишгина эмас, барча юртдошлари-
мизнинг ҳаёт тарзини, кўникма ва одатларини 
ҳам атроф лича таҳлил қилиб, соғлом ва сама-
рали турмуш тарзига ўтишларига кўмаклашиш 
каби ўта муҳим вазифалар илгари сурилди.

Юртимиз иқлими кескин континентал экани, 
халқона айтганда, кеча ва кундуз ўртасидаги ҳа-
рорат фарқи катта бўлгани учун аҳоли орасида 
юрак ва қон томир, нафас олиш йўллари касал-
ликлари бошқа минтақаларга қараганда кўпроқ 
учраши кузатилади. Давлатимиз раҳбарининг 
аҳоли саломатлиги масаласига алоҳида тўхта-
либ, соғлиқни сақлаш тизимини тубдан ислоҳ 
қилишни долзарб масала сифатида кун тарти-
бига қўйишининг сабаби шуки, даволаш ва про-
филактика стандартларини бугунги кун талаби 
ва суръатидан келиб чиққан ҳолда, иқлимга 
ва кишилар генетикасига мос равишда қайта 
кўриб чиқиш зарур. Соғлом турмуш тарзи ме-
зонларининг ўзига хос жиҳатларини эътиборга 
олган ҳолда ислоҳ қилиш масаласи кенг миқёс-
ли тадқиқот ва таҳлилларни, катта илмий са-
лоҳиятни талаб қиладиган жараён бўлиб, бунга 
кўп йиллар давомида эътибор қаратилмаган. 
Президентимиз таъкидлаганидек, тиббиётнинг 
бирламчи бўғини — бутун мамлакатни қамраб 
олган, катта масъулият тушадиган етакчи бўғин 
ҳисобланади.

“Умумий амалиёт шифокори” институти соғ-
лиқни сақлаш тизимининг керакли ҳалқаси си-
фатида ўз хизматини ўтаб бўлди. Бугунги кун 
талабларидан келиб чиқсак, гарчи соҳада бир 
қадар патронаж тизими жорий қилинган бўл-
сада, унга асосан соғлиғидан шикоят қилув-
чилар мурожаат қилар эди. Умумий амалиёт 
шифокорининг оила шифокори даражасига 
кўтарилишининг аҳамияти шундаки, энди у ўз 
қарамоғидаги оиланинг ҳар бир аъзоси сало-
матлигидан тўла воқиф бўлади. Беш ёшгача 
бўлган болалар, ҳомиладор, туғиш ёшидаги ва 
ўттиз беш ёшдан ошган аёллар, қирқ ёшдан ош-
ганлар доимий назоратга олиниб, скрининг тек-
ширувлари ўтказилади. Касалликка мойиллик, 
ирсият хариталари тузилади. Бу жараёнда иқ-
лим, ҳудуднинг саломатликка таъсир қиладиган 
омиллари ҳам назарда тутилади ва аҳолининг 
катта қисми индивидуал патронажга олинади. 
Ҳомиладор ва туғиш ёшидаги аёллар саломат-
лиги энг муҳим вазифалардан бири ҳисоблан-
са, 35 ёшдан ошган аёллар ва 40 дан ошган 
эркаклар саломатлигининг доимий назоратга 
олиниши соғлиқни сақлаш тизими ишида катта 
бурилиш ясайди. Шуни ҳам айтиш керакки, маз-
кур ёш гуруҳлари бўйича тўлиқ назорат тизими 
ҳам мамлакатда биринчи бора амалга оширил-
моқда.

Президентимиз таклиф қилган янги тизим  
дардга чалиниб шифокорга мурожаат қилишга 
асосланган анъана ўрнига жамиятнинг асоси 
бўлган бўлган оила саломатлигини тўла назо-
ратга олиш, тегишли мониторинг ва скрининг 
жараёнларини ташкил қилишга қаратилган.

Аслида, ёшнинг ўсиб бориши танада табиий 
ўзгаришларни келтириб чиқаради ва бу физи-
ологик ўзгаришларнинг кўпи патологик жараён 
эмас, балки инсон физиологиясининг қариши 
билан кузатиладиган қонуниятларидир. Аф-
суски, меъёрий физиологик жараёнларни па-
тология ўрнида кўриш, унга билиббилмасдан 
доридармон буюриш ҳаётий физиологик жара-
ёнлар кечишига тўсқинлик қилади ва уни издан 
чиқаради. Эътибор берилса, “умумий амалиёт 
шифокори” тизими фақат касаллик аломати 
юзага чиққанлар билан ишлаб келган. Соғлом 
одам деярли эътибордан четда қолган. Баъзан 
тиббий кўрикларда аниқланган оилага хос таби-
ий физиологик ўзгаришларга касаллик нуқтаи 

назаридан қараб келинган ва ўринсиз даволан-
ган, десак нотўғри бўлмайди.

Оилавий шифокорлар тизими эса ҳар бир 
оила шажарасининг биологияси ва турмуш 
тарзи билан боғлиқ меъёрий физиологик жа-
раёнларни кузатиш ва юзага чиққан патологик 
ўзгаришларни оила касаллик тарихига қиёсла-
ган ҳолда, тезкор аниқлаш имконига эга бўла-
ди. Оилавий шифокорлар энди соғлом оила 
аъзоларини ҳам кузатади. Оиладаги касаллик 
тарихи, оила аъзоларининг мижози ва одатла-
рига таққослаб, бўлажак патологияларни баҳо-
лаб боради. Касалликни даволашда бунинг 
қанчалар аҳамиятли эканини улуғ мутафаккир 
бобомиз Абу Али ибн Синонинг даво чоралари-
да дастлаб кишилар мижози ва табиий қариш 
жараёнига диққат қаратгани билан ҳам изоҳлаш 
мумкин.

Шу тариқа илғор хорижий тажрибалар асоси-
да умумий амалиёт шифокорини ҳақиқий оила-
вий шифокорга айлантириш чоралари белгилаб 
берилди. Уларга кўмаклашиш учун терапия, 
педиатрия, акушерлик ва патронаж бўйича тиб-
биёт гуруҳлари ташкил этилади. Улар ўзларига 
бириктирилган оилалар кесимида “тиббий ха-
рита”лар шакллантириб, манзилли иш олиб бо-
ради. Оилавий шифокорлик тизими вақт ўтиши 
билан ҳар бир оиланинг ўз шифокорини юзага 
келтиради, десак тўғри бўлади. Аҳолининг сало-
матлик ҳолати баҳоланиб, электрон база ярати-
лади. Бунинг учун тиббиёт ходимлари планшет, 
мобиль диагностика воситалари билан таъмин-
ланади.

Шифокорларни қоғозбозликдан халос этиш 
учун жараёнлар рақамлаштирилади. Бу ҳам 
рақамли иқтисодиёт ва электрон ҳукуматни 

кенг жорий этиш чоратадбирлари тўғрисидаги 
давлат дастурида кўзда тутилган вазифалар-
га тўла мосдир. Шунингдек, тиббиёт олий ўқув 
юртлари ҳудудларга бириктирилади. Янада 
аҳамиятлиси, врач, шифохона, поликлиникалар 
бош шифокорлари ёки бошқа тиббиёт ходим-
лари бирорта қўшимча ишга жалб қилинмайди. 
Ҳар бир вилоятда Сирдарё тажрибаси асосида 
“тиббиёт кластерлари” ташкил этилади. 2021 
йил 1 июндан бошлаб олти тоифадаги аҳоли 
бепул дори воситалари ва витаминлар билан 
таъминланади. Кимлар қандай дорини бепул 
олиши ҳам эълон қилинади. Тиббий хизматлар 
ва дори воситалари пакетларини молиялашти-
рувчи жамғарма ташкил қилинади.

Жаҳон соғлиқни сақлаш ташкилоти таҳлили-
га кўра, даволаш инсон саломатлигини таъмин-
лашнинг 10 фоиз омилини ташкил этади, холос. 
Ирсий омиллар 15 фоиз, атрофмуҳит 20 фоиз, 
энг асосийси, турмуш тарзи 55 фоизни ташкил 
этади. Коронавирус касаллиги ҳам нотўғри тур-
муш тарзи оғир оқибатларга олиб келишини кўр-
сатди.

Бу ўринда яна бир жиҳат — саломатликни 
таъминлашда табиий омил ва воситалар ўрни-
га кимёвий синтетик дори воситаларига ружу 
қўйиш ҳолатларини ҳам айтиб ўтиш лозим. 
Инсон вужуди ўзўзини доимий назорат қилиб 
турадиган мукаммал тизим бўлиб, шифокор-
ларимиз ҳам синтетик дори воситаларининг 
ножўя таъсирлари ҳақида кўп бора огоҳлан-
тириб келади. Инсон вужуди шундайки, маъ-
лум бир тўсиққа дуч келганида унга қарши ку-
рашиш йўлини ўзи аниқлаб олади. Буни фан 
иммунитет деб атайди. Иммунитет ва унинг 
фан тилида APUD (amine precursor uptake and 
decarboxylation) тизими деб аталадиган тизи-
ми вужуднинг захираларидан фойдаланган 
ҳолда касалликка қарши курашиш усулини ўзи 
танлаш хусусиятига эга. Давлат раҳбари кел-
тириб ўтган далилларга амал қилинса, соғлом 
турмуш тарзи ва иммунитет мустаҳкамланса, 
бундан аҳоли ҳам, жамият ҳам, давлат ҳам 
катта фойда кўради. Чунки меҳнатга лаёқат-
ли, соғлом фикрловчи кишилар сони ортади. 
Соғлом жамият янги яратувчанлик қудратига 
эга бўлади. Давлат эса турли тижорий меха-
низмлар орқали мамлакатга кириб келувчи 

хорижий фармацевтик воситалар оқимидан 
халос бўлади.

Гап катта миқдорда доридармонлар ишлати-
лиши устида кетаркан, давлат раҳбари томони-
дан тиббий суғурта амалиётини жорий этишнинг 
белгилаб берилиши катта аҳамият касб этади. 
Бошқа фойдали жиҳатлари қатори сифатли тиб-
бий суғурта доридармонларни кўркўрона бую-
риш, тиббий муолажаларнинг асоссиз ва мута-
хассис бўлмаганлар томонидан ўтказилишига 
чек қўяди. Сабаби оддий — сарфхаражат қи-
лувчи суғурта ташкилотлари асоссиз тўлов бел-
гиламайди. Бунинг учун сифатли тиббий суғурта 
тизимини ва бунга лаёқатли ташкилотлар экоти-
зимини шакллантириш талаб қилинади.

Президентимиз 40 фоиз аёлларда фолий 
кислотаси ва темир моддаси етишмаслигини, 5 
ёшгача бўлган болаларнинг 55 фоизида темир 
моддаси етишмаслиги сабабли камқонлик келиб 
чиқаётгани, боғча ва мактаб ёшидаги 70 фоиз 
болаларда ичак паразитар касалликлари мав-
жудлигига эътибор қаратиб, бундай ҳолатлар-
нинг олдини олиш йўли, энг аввало, яна ва яна 
соғлом турмуш тарзи эканини таъкидлади. Мав-
жуд аҳволни ўнглаш учун эса 5 ёшгача бўлган 
болаларни витамин ва микронутриентлар билан; 
10 ёшгача ўғилқизларни паразитларга қарши 
дорилар билан; ҳомиладор, эмизикли аёллар ва 
15 ёшгача бўлган болаларни йод препаратлари 
билан; 35 ёшгача аёлларни фолий кислотаси ва 
феррум билан бепул таъминлаш чоралари бел-
гиланганини айтиб ўтди. Бу, албатта, вазиятни 
ўнглаш учун давлат томонидан кўрсатилаётган 
катта ғамхўрлик, бироқ энг муҳими, давлатимиз 
раҳбари таъкидлаганидек, соғлом турмуш тарзи, 
жисмоний ва руҳий тарбия бўлиб қолаверади.

Ушбу ислоҳот мамлакатимиз соғлиқни 
сақлаш тизими учун том маънодаги инновацион 
ечим бўлиб хизмат қилади. Шунингдек, бу ис-
лоҳотни амалга ошириш учун бир қанча давлат 
органлари ва ташкилотлари биргалашиб ҳара-
кат қилиши лозим.

Соғлиқни сақлаш соҳасига замонавий ил-
мийтехнологик янгиликларни жорий қилиш 
ишлари давлатимиз раҳбарининг ташаббуси 
билан бундан уч йил аввал бошланган бўлиб, 
Инновацион ривожланиш вазирлиги ижтимоий 
соҳа, шу жумладан соғлиқни сақлаш ва таълим 
тизимига инновацион технологияларни кенг 
жалб қилиш бўйича кўламли ишларни амалга 
ошириб келмоқда. Жумладан, юртимизда би-
ринчи марта Қорақалпоғистон Республикаси 
Мўйноқ туманида телемедицинага асослан-
ган “Muynoq telemedicine clinic” замонавий ин-
новацион клиникаси ташкил этилди. Мазкур 
клиникага реал вақтда маълумотларни зарур 
масофага узатадиган ускуналар олиб келинган 
бўлиб, уларга Инновацион ривожланиш ва но-
ваторлик ғояларини қўллабқувватлаш жамғар-
маси маблағлари ҳисобидан 585 миллион сўм 
маблағ ажратилган.

Инновацион ривожланиш вазирлиги қоши-
даги Халқаро молекуляр аллергология мар-
казида 282 дан ортиқ аллергенни ДНКчип 
технологияси ёрдамида таҳлил қилиш тизими 
йўлга қў йилди. Аллергенларни аэробиологик 
мониторинг тизими технологиясининг трансфе-
ри амалга оширилди. Ҳаводаги аллерген гул 
чангларининг концентрациясини аниқлаш учун 
Италиядан 10 дона гул чанги қопқони харид қи-
линди ва барча ҳудудда ўрнатилади.

“DMC клиникаси”нинг Тошкент шаҳрида фао-
лиятини ташкил этиш учун 5 миллион АҚШ дол-
лари ва унинг Қорақалпоғистон Республикаси 
Беруний туманидаги филиалини очиш учун 200 
минг АҚШ доллари, жиҳозлаш учун 1 миллион 
АҚШ долларига тенг инвестиция киритилди. 
Бу замонавий клиникалар фаолиятини муваф-
фақиятли олиб бормоқда ва энг муҳими, аҳоли 
марказда ҳам, чекка ҳудудда ҳам бир хил тиб-
бий хизматдан баҳраманд бўлмоқда.

Вазирлигимиз қошида Халқаро молекуляр 
аллергология маркази ташкил қилинган. Аэро-
биологик мониторинг лабораториясида ҳаво-

даги аллерген турлари, аллерген ўсимликлар 
гулчангининг аэробиологик мониторинги ва 
чанг ланиш прогнозини аниқлаш ишлари йўлга 
қўйилди. Гул чанги қопқонлари ёрдамида олин-
ган маълумотлар Европа жамияти соғлиқни 
сақлаш провайдерлари сайти — www.polleninfo.
org орқали мунтазам кузатиб борилмоқда. 
Муҳими, беморларга замонавий ДНК чиплари-
дан фойдаланиб бир вақтнинг ўзида 250 дан 
ортиқ аллергенга генетик мойиллик даражаси 
аниқлаб берилмоқда.

Яна бир мисол: Тошкент шаҳрида ташкил 
қилинган “Инновацион DMC клиникаси”га кўз 
микрожарроҳлиги бўйича инновацион ўқув си-
муляцион қурилмаси келтирилиб, малакали 
мутахассисларни тайёрлаш маркази фаолияти 
йўлга қўйилди. Ўтган вақт давомида клиникага 
қирқ мингдан ортиқ бемор мурожаат қилди. Шу-
лардан 3 500 нафарида жарроҳлик амалиётла-
ри ўтказилди.

Мурожаатлар сонига таянадиган бўлсак, ке
йинги йилларда Ўзбекистонда болалар орасида 
миопия билан касалланиш ҳолатлари кўпайга-
ни кузатилмоқда. Жаҳон соғлиқни сақлаш таш-
килоти маълумотига кўра, Ер юзида 30 фоиз 
одам миопия билан оғрийди. Жанубишарқий 
Осиёнинг баъзи ҳудудида бу кўрсаткич 90 фо-
изгача кузатилади. Миопия аниқланиши сўнг
ги 30 йилда 1,7 мартага, яъни 25 фоиздан 42 
фоизга ортган ва 2050 йилга бориб дунё аҳо-
лисининг қарийб ярмида, яъни 4,5 миллиард 
одамда мазкур хасталик кузатилиши қайд этил-
ган. Бунинг сабаблари, асосан, ҳозирги ахборот 
технологиялари асрида инсонлар ҳаёти ва иш 
фаолиятига гажетларнинг кенг кўламда кириб 
келиши билан боғлиқ. Демак, ҳар бир оилавий 
шифокор миллат келажаги бўлган ва бугунги 
кунда масофавий таълим асносида компьютер-
лашган тизимларга боғланиб қолган азиз фар-
зандларимиз тақдирига катта эътибор бериши 
ва кўз миопиясининг олдини олиш чораларини 
кўриши шарт. Жаҳон тажрибаси асосида бола-
ларда миопия статистикасини юритиш, назорат 
қилиш, хасталик ривожланишини тўхтатиш, уни 
барқарорлаштириш учун самарали, аниқ режа 
ва дастурлар ишлаб чиқиш ўта долзарбдир. 
Афсуски, ҳозир болалардаги миопия бошланғич 
босқичларда эмас, балки кейинги асоратлар ри-
вожланадиган даврларда аниқланмоқда.

Бу — соғлиқни сақлаш соҳасида амалга 
оширилиши кўзда тутилган кўплаб ишларга бир 
мисол. Касалликни эрта аниқлаш, ташхислаш, 
профилактика қилиш ва даволаш учун энг замо-
навий ускуна ва усулларни жорий қилиш, чекка 
ҳудудларга етказиб бериш мазкур ислоҳотдан 
келиб чиқадиган долзарб масалалардан.

Табиийки, амалга оширилиши кўзда тутилган 
бу ишлар Ўзбекистон Республикасини иннова-
цион ривожлантириш стратегияси ва Илмфан-
ни 2030 йилгача ривожлантириш концепцияси-
да белгилаб берилган мақсад ва йўналишларга 
тўла мос тушади. Турли соҳа ташкилотлари би-
лан бирга Инновацион ривожланиш вазирлигига 
ҳам янги масъулиятли вазифаларни юклайди.

Соғлиқни сақлаш соҳасидаги ушбу туб ўзга-
риш ҳали пандемияга тўла барҳам берилмаган 
пайтда қабул қилингани билан ҳам муҳимдир. 
Президентимиз таъкидлаб ўтган ислоҳотлар ва 
янгича ёндашувлар аҳоли дардга чалинмаси-
дан олдин хавф гуруҳларини аниқлаш, муайян 
кўрсаткичларга кўра гуруҳларни мониторинг ва 
скрининг қилиш, қолаверса, ҳудудларда ихти-
сослаштирилган даволаш марказлари қуриш ва 
тиббий олий таълим муассасаларини ҳудудлар-
га бириктириш орқали юртдошларимиз сало-
матлигини тўла муҳофаза қилиш, пировардида 
инсон омилига, мамлакатнинг энг катта бойлиги 
бўлмиш халқни рози қилишга қаратилгани би-
лан катта аҳамият касб этади.

Иброҳим 
АБДУРАҲМОНОВ,
Инновацион ривожланиш 
вазири, академик

Одинахон ОТАХОНОВА,
Олий Мажлис Қонунчилик палатаси 
депутати

ИННОВАЦИЯГА АСОСЛАНГАН ТИББИЁТ

Давлатимиз раҳбари 6 ноябрь куни соғлиқни 
сақлаш тизимининг бирламчи бўғинини 
такомиллаштириш ҳамда аҳоли ўртасида 
соғлом турмуш тарзини шакллантириш чора-
тадбирлари юзасидан ўтказилган видеоселектор 
йиғилишида ўта муҳим ва долзарб масалаларга 
тўхталди. Йиғилишда қишлоқ врачлик пунктлари 
ва оилавий поликлиникалардаги тиббий хизмат 
кўрсатиш тизими, шифокорлар ва ўрта тиббиёт 
ходимларининг вазифаларини тўлиқ қайта кўриб 
чиқиш зарурлиги таъкидланди.

Илм-фан 
ютуқларисиз 
инновацион 
тараққиётга 

эришиб бўлмайди

Файласуф Конфуцийнинг бундай 
ҳикмати бор: “Агар халқингни бир йил 
боқмоқчи бўлсанг, буғдой эк, ўн йил 
боқмоқчи бўлсанг, дарахт кўкартир, асрлар 
давомида боқмоқчи бўлсанг, билимли 
қил”. Бу нақл бежиз айтилмаган. Унинг 
замирида жуда катта маъно-мазмун бор. 
Чунки илм-фан башариятнинг бугуни ва 
келажагини белгилашда муҳим ўрин тутади. 
Соддароқ қилиб айтганда, илм-фан билан 
шуғулланиш, янги кашфиёт ва ихтиролар 
қилиш игна билан қудуқ қазиш билан 
баробар.

Янги Ўзбекистон 
мактаб остонасидан бошланади

халқимиз саломатлиги йўлидаги муҳим қадам



каси институтини кенг қўллашнинг 
муҳим аҳамият касб этишини қайд 
этдилар.

Семинар илғор хориж тажриба-
сини қўллаган ҳолда олиб борилди 
ва унда медиажамияти вакиллари-
нинг Интернет тармоғида малака 
ва ҳуқуқий саводхонлигини оши-
риш, интернетқонунчилик бўйича 
миллий ва халқаро тажриба, тар-
моқдаги этика стандартлари билан 
танишиш, шахсга доир маълумот-
лар, шахсий ҳаётни муҳофаза қи-
лишга эътибор қаратилди.

Семинарда иштирокчилар то-
монидан ушбу соҳани такомил-
лаштиришга қаратилган бир қатор 
таклифлар берилди.

ҳолларда шахс иштирокисиз амалга 
оширилади, у доим воқеа ва ҳоди-
санинг диққат марказида, фото ёки 
видеолавҳада акс этади.

Қайд этилганидек, Ўзбекистонда 
журналистлар касбий этикаси инсти-
тути қонунчилик даражасида белги-
ланган. Журналистларнинг касбий 
этикаси қоидалари — бу журналист-
нинг шахсияти ва касбий вазифала-
рини бажаришда унинг хаттиҳара-
катларига қўйиладиган талабларни 
белгилайдиган қоидалар тўплами-
дир. Бу қоидалар медиа ҳамжами-
ят томонидан белгиланади. Ишти-
рокчилар медиа соҳасида ўзўзини 
тартибга солишни ривожлантириш, 
жумладан журналистлар касбий эти-

5ЖАРАЁН2021 йил 1 январдан концерт-томоша фаолиятини лицензиялашнинг 
янги тартиби жорий этилмоқда.

2020 йил 11 ноябрь, 217-сон

Озодбек НАЗАРБЕКОВ, 
Ўзбекистон Республикаси 
маданият вазири:

Нодир МАҲМУДОВ,
“Янги Ўзбекистон” мухбири

Гулчирой ИСОҚОВА,
“Янги Ўзбекистон” мухбири 

Севара ЎРИНБАЕВА,
Адлия вазирлиги 
Жамоатчилик 
билан алоқалар бўлими 
бошлиғи

Иброҳим ЙЎЛДОШЕВ, 
Ўзбекистон давлат санъат 
ва маданият институти 
ректори, профессор:

Азамат ҲАЙДАРОВ, 
Республика маданият 
муассасалари фаолиятини 
ташкил этиш илмий-
методик маркази директори, 
профессор: 

Конференция Соғлом авлод

Анжуман

Фикримизни куни кеча Мактабгача 
таълим вазирлиги Тошкент вилоятида-
ги мактабгача таълим ташкилотларига 
(МТТ) уюштирган пресстур тафсилот-
лари билан ҳам мустаҳкамлаш мумкин.

Вилоятда 789 та, жумладан, 481 та 
давлат, 26 та идоравий, 112 та хусусий, 
152 та оилавий ва давлатхусусий ше-
риклик асосидаги 18 та мактабгача таъ-
лим ташкилоти мавжуд. Жорий йилнинг 
учинчи чораги ҳолатига кўра, вилоятда 
болаларни мактабгача таълимга қамраб 
олиш кўрсаткичи 49,5 фоизни ташкил 
этган. 2017 йилда бу статистика атиги 
27,2 фоиз эди. Маълум қилинишича, шу 
йил охирига қадар бу кўрсаткични 57,4 
фоизга етказиш режалаштирилган.

ЭНДИ ҚЎРҒОНЧАНИНГ ҲАМ ЎЗ 
БОҒЧАСИ БОР

Куни кеча Тошкент вилоятининг Қуйи
чирчиқ тумани Қўрғонча маҳалласида 
24мактабгача таълим ташкилоти очилди. 
Президентимизнинг Тошкент вилоятига 
ташрифи чоғида илгари сурган ташаббу-
си асосида фойдаланишга топширилган 
бу боғча янги дизайнда қурилгани ва за-
монавийлиги билан ажралиб туради.

— Бу мактабгача таълим ташкилоти 
туманнинг энг чекка ҳудудида қурил-
ган. Бу ерда шу пайтгача боғча йўқ эди. 
Қисқа муддатли гуруҳларни ҳам ҳисоб-
га олсак, жами 190 нафар ўғилқизни 
сифатли мактабгача таълимга жалб 
этиш имкони бор. Муассасада улар 
учун янги шароит яратилган, яъни очиқ 
ўйингоҳлар узра матоли соябонлар ўр-
натилган. Бу болаларимизни қуёшдан 
ҳимоя қилувчи оддий ва самарали усул. 

Жорий йилнинг 10 ноябрь куни Ад-
лия вазирлиги томонидан  Президент 
Администрацияси ҳузуридаги Ахбо-
рот ва оммавий коммуникациялар 
агентлиги билан ҳамкорликда жур-
налистлар ва блогерлар учун “Ме-
диа маконида шахсий маълумотлар-
ни ҳимоя қилиш: ҳуқуқий ва ахлоқий 
жиҳатлар” мавзусида семинар бўлиб 
ўтди.

Тадбирда шахсий маълумот-
ларни ошкор қилишнинг ҳуқуқий ва 
ахлоқий жиҳатлари, медиа соҳаси 
вакилларининг шахсий ва рақам-
ли хавфсизлиги масалалари кўриб 
чиқилди. Амалий мисоллар асосида 
таҳлилий материаллар учун ахборот 
йиғиш ва унга ишлов бериш, очиқ ва 
ёпиқ манбалар билан ишлаш, маъ-
лумотларни визуализация қилиш, 
фактчекингнинг замонавий усулла-

МАДАНИЯТ ВА САНЪАТДАН 
БА/РАМАНДЛИК 

ДАРАЖАСИ ОШАДИ

Бугун Ўзбекистоннинг ижтимоий-сиёсий ҳаётига “халқ билан 
мулоқот”, “Халқ қабулхоналари”, “Президент портали”, “танқидий 
таҳлил”, “йўл харитаси”, “китобхонлик маданияти” каби мутлақо 
янги сўзлар, атамалар билан бир қаторда “Янгиланаётган 
Ўзбекистон” ибораси ҳам кириб келди. Айтиш мумкинки, улар 
ҳаётимизнинг ажралмас қисмига айланди. 

Хўш, масалан, бугун маданият ва санъ-
ат соҳасининг янгиланаётган Ўзбекистон 
тараққиётидаги ўрни, таъсири ва аҳамия-
ти қандай бўляпти? Соҳа  ходимларининг 
масъулияти, бурчи ва асосий вазифалари 
нималардан иборат? Улар ўз фаолияти-
ни қай йўсинда ташкил қилади, мамлакат 
тараққиётига қандай улуш ва қайси хиз-
матлари билан ҳисса қўшади? Ўзбекистон 
давлат санъат ва маданият институтида 
бўлиб ўтган “Янгиланаётган Ўзбекистон та-
раққиётида маданият ва санъатнинг ўрни” 
мавзусидаги республика илмийамалий 
онлайн конференциясида шу ва бошқа 
долзарб мавзулар муҳокама қилинди.

Танқидийтаҳлилий руҳда ўтган тадбир-
да барча йўналишларда ҳам ишлар кўнгил-
дагидек йўлга қўйилмагани таъкидланди. 
Жумладан, республикада мавжуд мадани-
ят марказларининг 374 таси капитал таъ-
мирлаш ва реконструкцияга муҳтож, 135 
таси ўзининг биносига эга эмас. Марказ-
ларда 5 мингдан ортиқ ходим фаолият 
юритади. Улар орасида олий маълумотли 
мутахассислар сони талаб даражасида 
эмас. Ёки мавжуд 312 та болалар мусиқа 
ва санъат мактабида меҳнат қилаётган 
ўқитувчиларнинг 33 фоизигина олий маъ-

— Президентимиз томонидан имзоланган 
“Маданият ва санъат соҳасининг жамият ҳа-
ётидаги ўрни ва таъсирини янада ошириш 
чоратадбирлари тўғрисида”ги фармон билан 
белгиланган вазифалар салмоғи жуда кенг 
ва муҳим. Ушбу ҳужжат нафақат маданий ҳа-
ётимиздаги катта воқеа сифатида келгусида 
маданият ва санъатнинг халқимиз кундалик 
турмушидаги ўрни ва аҳамиятини оширишга 

— Фармонда қўғирчоқ театри йўналишини 
ривожлантириш, республика ихтисослашти-
рилган эстрада ва цирк мактабини Республика 

лумотли. Кўриниб турибдики, соҳанинг 
иккита йирик йўналишида кадрлар билан 
таъминланганлик даражаси ва моддий тех-
ник базанинг аҳволи анча эътиборталаб.

Илмийамалий конференция иштирок-
чилари Ўзбекистон Республикаси Прези-
дентининг 2020 йил 26 майдаги “Маданият 
ва санъат соҳасининг жамият ҳаётидаги 
ўрни ва таъсирини ошириш чоратадбир-
лари тўғрисида”ги фармонида белгилаб 
берилган ҳар бир йўналиш ва вазифа-
ларнинг жорий ҳолатини муҳокама қилди. 
Шунингдек, давлатимиз раҳбарининг ма-
даният ва санъатга бўлган юксак эътибо-
рини алоҳида эътироф этиб, фармонда 
белгилаб берилган вазифаларни яна бир 
бор чуқур ўрганиб чиқиб, масъулият билан 
ёндашиб, ижросини таъминлаш чоралари-
ни белгилаб олди.

Иштирокчилар эътиборига “Маданият 
ва санъат соҳасида малакали кадрлар тай-
ёрлаш долзарб масала”, “Мақом санъати-
нинг истиқболлари”, “Маданият ва санъат 
ривожида давлат ва нодавлат ташкилот-
лар ҳамкорлиги: ҳуқуқий асос, амалиёт ва 
истиқбол” каби мавзуларда йирик олим-
ларнинг, мутахассисларнинг маърузалари 
ҳавола этилди.

хизмат қилади, шу билан бирга, Учинчи Ренес-
санс учун маданий пойдевор вазифасини ҳам 
ўтайди. Негаки, узоқ йиллардан бери ўзининг 
ечимини кутиб ётган масалалар, муаммолар 
талайгина йиғилиб қолган эди. Мазкур ҳужжат 
билан, масалан, 2021 йил 1 январдан кон-
церттомоша фаолиятини лицензиялашнинг 
янги тартиби жорий этилмоқда. Бунинг учун 
концерттомоша фаолияти иштирокчилари-
нинг ягона онлайн портали ишга туширилади. 
Ягона портал концерттомоша фаолиятини ли-
цензиялаш, санъаткорларнинг давлат реестри-
ни юритиш, фаолияти ва эришган натижалари 
ҳақидаги ахборотларни киритиб боришга хиз-
мат қилади. Ёки яна бир янгилик – санъаткор-
ларнинг интеллектуал ва мулкий ҳуқуқларини 
ҳимоя қилишнинг янги тизими жорий этил-
моқда. Санъаткор, ижодкор ва ижрочиларнинг 
муаллифлик ҳуқуқларини ҳимоя қилиш пала-
таси ташкил этиладиган бўлди. Палата ҳуқуқ 
эгалари ёки уларнинг меросхўри томонидан 
берилган ваколат асосида мулкий ҳуқуқларни 
жамоавий асосда бошқаради, фойдаланувчи-
лар билан асарлар ва турдош ҳуқуқлар объ-
ектларидан фойдаланиш учун шартномалар 
тузади, фойдаланувчилардан йиғилган ҳақни 
ҳуқуқ эгаларига тақсимлайди.

Бу каби ўзгаришлар жуда кўп. Демак, биз-
нинг зиммамиздаги масъулият юки ҳам шунга 
яраша бўлиши керак.

эстрада ва цирк коллежига айлантириш, барча 
йўналишларда қонун ҳужжатларида белгилан-
ган тартибда ихтисослаштирилган илмий ва 
илмийметодик кенгашлар ташкил этиш каби ва-
зифалар ҳам қўйилганки, албатта, бу келгусида 
мазкур соҳалар бўйича илмий кадрлар салмоғи-
нинг ортишида, соҳа ривожида ижобий роль ўй-
найди. Зеро, маданият ва санъат ҳар бир халқ, 
миллатнинг тараққиёт даражасини белгиловчи 
муҳим воситалардан ҳисобланади.

Маданият вазирлиги ҳузуридаги Ахборот 
ва компьютер технологиялари маркази ҳамда 
Ёшлар маданият ва санъат маркази негизида 
“Ёш ижодкорларни қўллабқувватлаш ва ахбо-
ротмультимедия маркази” давлат муассасаси 
ташкил этилиши ҳам соҳа фаолиятига илмий ён-
дашув ва таҳлилни кучайтириши, санъат соҳаси-
га иқтидорли ёшларни кенг жалб этиш имконини 
бериши табиий. Марказ мусиқа фестиваллари, 
кўриктанловларда ғолиб ва совриндор бўлган, 
олий таълим муассасаларида ўқиётган ёки улар-
ни эндигина тамомлаган иқтидорли ёшларга 
шартнома асосида продюссерлик ва мультиме-
диа хизматлари кўрсатади.

— Сўнгги тўрт йил мобайнида Президенти-
миз томонидан маданият ва санъат соҳаси-
ни ривожлантириш учун 40 га яқин фармон 
ва қарор қабул қилинди. Уларнинг ижроси-
ни таъминлаш борасида Қорақалпоғистон 
 Республикаси Маданият вазирлиги ва Тош-
кент шаҳри ҳамда вилоятлар Маданият бош
қармалари томонидан амалга оширилаётган 
ишларни ҳозирги кун талабларига жавоб бера 
оладиган даражага кўтаришимиз лозим.

Шунинг учун бугунги конференциянинг 
асосий мақсади ҳам маданият ва санъат 
соҳасидаги ислоҳотлар, янгиланишлар ва 
ўзгаришларни тизим вакилларига етказиш, 
инновацион ғояларни амалга ошириш ва та-
комиллаштириш, ёшларнинг интеллектуал 
салоҳиятини ривожлантириш ва рағбатланти-
риш каби устувор вазифаларни таҳлил этиш 
ва таклифлар ишлаб чиқиш ҳамда маданият 
ва санъат соҳасида кадрлар тайёрлашнинг 
долзарб масалаларига эътибор қаратишдан 
иборат бўлди.

Кейинчалик бу тажрибани бошқа қу-
рилишларда ҳам қўллашимиз мумкин, 
– деди мактабгача таълим вазирининг 
биринчи ўринбосари Қаҳрамон Олимов.         

Ҳар бир гуруҳ учун телевизор ва 
кондиционер ўрнатилган, бепул мактаб
олди тайёрлов гуруҳлари эса компью-
терлар билан жиҳозланган. Уч қаватли 
трансформер каравотлар осонлик би-
лан йиғилади, шунда ўйин учун кенгги-
на майдонча пайдо бўлади. мактабгача 
таълим ташкилотидаги дарахт ва гул-
лар, кўкаламзорларни суғоришда арте-
зиан қудуқ сувидан фойдаланилади. Бу 
тежамкорлик дегани. Видеокузатув ка-
мералари бутун ҳудудни қамраб олган. 

Спорт майдончаси ва ички спорт иншо-
отлари ҳам мавжуд. 14 тарбиячипеда-
гог иш билан таъминланган.

— Давлат божхона қўмитаси кўма-
гида қурилган таълимтарбия маскани 
тўлиқ қувват билан ишлай бошлагач, 
30 та янги иш ўрни яратилади, — дейди 
24мактабгача таълим ташкилоти ди-
ректори Адолат Аюбхонова.

Шу куни Тошкент тумани Келес 
шаҳарчасида янги қурилган етти қават-
ли уйлар ва бошқа иншоотлар ўртасида 
давлатхусусий шериклик асосида яна 
бир мактабгача таълим ташкилоти фой-
даланишга топширилди.

 “Олтин балиқча” деб номланган маз-
кур боғча 480 ўғилқизга мўлжалланган 
бўлиб, 25 тарбиячипедагог иш билан 
таъминланган. Бу ерда 6 ёшли бола-
ларни мактабга тайёрлаш бўйича бе-
пул қисқа муддатли гуруҳлар фаолияти 
ҳам ташкил этилган. мактабгача таълим 
ташкилоти сунъий газон ётқизилган ки-
чик стадион, баскетбол ҳалқаси ва фут-
бол дарвозасига эга спорт майдончаси 
билан ажралиб туради.

“АҚЛВОЙ”ДА ЗУККО 
ФАРЗАНДЛАР 

ТАРБИЯЛАНМОҚДА
Ўтган йили Тошкент вилояти Янги йўл 

туманида “Ақлвой” мобил мактабгача 
таълим ташкилоти фаолиятини бошла-
ган эди. Бундан мақсад чекка ва аҳоли 
кам яшаётган ҳудудлардаги болаларни 
мактабгача таълимга қамраб олишдан 
иборат. Ҳозир мамлакат миқёсида бун-
дай мактабгача таълим ташкилотилар 
сони 16 тани ташкил этмоқда. Уларда 
барча шароитлар мавжуд.

 “Isuzu” автобусида жойлашган мо-
бил мактабгача таълим ташкилоти кун 

давомида вилоятнинг икки туманида 
жойлашган 6 та маҳаллага боради ва 
96 та ўғилқизни мактабгача таълим 
машғулотлари билан қамраб олади. 
Тарбиячипедагоглар турли ёш гуруҳла-
ри учун мўлжалланган дастур асосида 
иш олиб боради, автобус йўналишининг 
ҳар бир нуқтаси тўсиқлар, курси, арғим-
чоқ, ўйингоҳ ва болалар майдончалари 
билан жиҳозланган.

Таъкидлаш жоизки, мобил мактабга-
ча таълим ташкилоти ло йиҳасини Мак-
табгача таълим вазирлиги ташаббуси 
билан Турин политехника университети 
талабалари ишлаб чиққан. Мутасад-
диларнинг таъкидлашича, ҳозир бу 
лойиҳа мамлакат бўйлаб жадал омма-
лашмоқда. Бунда “Ўзавтосаноат” AK 
кўмагида ажратилган 16 та автобуснинг 
хизмати катта бўлмоқда.

ХУСУСИЙ МТТЛАР ҲАМ 
ИМТИЁЗ ҚЎЛЛАМОҚДА
Нурафшон шаҳридаги 100 ўринга 

мўлжалланган “Erudit Кids Рlanet” нодав

лат мактабгача таълим ташкило-
тида инглиз, рус тиллари бў йича 
қўшимча машғулотлар ўтилади, шу-
нингдек, таэквондо, хореография 
каби тўгараклар ишлаб турибди. 

Мазкур мактабгача таълим таш-
килоти раҳбари Азиза Ўлмасованинг 
айтишича, ҳудуддаги кам таъмин-
ланган оилалар фарзандлари учун 
тўлов давлат томонидан белгилан-
ган тарифлар асосида олинади. Шу-
нингдек, муассаса таъсисчисининг 
шахсий ташаббуси билан айрим кам 
таъминланган оилалар фарзандлари 
учун бепул.

Мактабгача таълим ташкилотида 
барча хавфсизлик чоралари кўрил-
ган: ниқоб режими ва ижтимоий масо-
фа сақлашга риоя этилади, болалар 
ва ходимлар эрталаб текширувдан 
ўтказилади, тана ҳарорати кунига 
икки марта ўлчанади. Гуруҳларда 
тозалаш кунига 4 марта амалга оши-
рилади. Ошхона дизайни ҳам ўзи-
га хос. Бу ерда тарбияланувчилар  
6 маҳал овқатланади.

ДУАЛ ТАЪЛИМ ТИЗИМИ – 
АЖОЙИБ ЯНГИЛИК

Тошкент вилояти педагогика кол-
лежида 240 ўринга мўлжалланган 
янги мактабгача таълим ташкилоти 
қурилиб, фойдаланишга топширил-
ди. Мактабгача таълим вазирлиги 
мутасаддилари фикрича, мазкур 
коллеж дуал таълим жорий этилган 
биринчи ўқув юрти бўлади. 

Эндиликда коллеж ўқувчилари 
назариядан ташқари, болалар билан 
ишлаш бўйича амалий кўникмала-
рини ҳам шакллантиради. Шу боис, 
дуал таълим анъанавий таълимдан 
назария ва амалиётнинг мустаҳкам 
боғлиқлиги билан ажралиб туради. 
Бундай ёндашув натижасида мактаб-
гача таълим тизими нафақат педаго-
гик билимларни ўзлаштирган, балки 
болалар билан ишлашни биладиган 
ўқитувчиларга ҳам эга бўлади.

Мактабгача таълим вазирлиги 
97 та педагогика коллежида дуал 
таълим тизимини жорий этмоқда. 
Бу жараёнда коллежлардаги мак-
табгача таълим ташкилотлари бир 
йиллик бепул мактабга тайёрлов, 
шунингдек, ўрнатилган тартибда 
бошқа таълим хизматларини кўрса-
тишни амалга оширади.

МАКТАБГАЧА ТАЪЛИМ +АМРОВИ 
КЕНГАЙМО+ДА, СИФАТ ОШМО+ДА

Президентимиз ҳар сафар 
вилоятларга ташрифлари 
чоғида аҳоли, мутасадди 
ташкилотлар вакиллари 
билан мулоқот қилганида 
болаларни мактабгача 
таълим ташкилотларига 
қамровини кенгайтириш 
ҳақида кўп гапиради, 
топшириқлар беради. Шу 
боис, кейинги йилларда 
“фарзандимни боғчага 
берсам, болалигидан 
дунёқарашини 
кенгайтириб, мактабга 
соғлом тайёрласам”, деган 
кўплаб ота-оналарнинг 
орзуси ушалмоқда. 

МЕДИА МАКОНИДА ШАХСИЙ 
МАЪЛУМОТЛАРНИ ҲИМОЯ ҚИЛИШ: 

ри хусусида сўз юритилди.
Ўзбекистон Республикасининг 

“Журналистлик фаолиятини ҳимоя 
қилиш тўғрисида”ги қонунига муво-
фиқ, журналист ахборотни тўплаш, 
таҳлил ва таҳрир қилиш, тайёрлаш 
ва тарқатиш, ахборот олиш учун 
давлат органларига мурожаат этиш, 
давлат сирларини ёки қонун билан 
ҳимояланадиган бошқа сирларни 
истисно этган ҳолда ҳужжатлар, ма-
териаллар ва ахборотдан фойдала-
на олиш ҳуқуқига эга эканлиги қайд 
этилди. 

Қонунда, шунингдек, журналист 
ўз касбига доир ахборотдан шахсий 
мақсадларда фойдаланиши, ахбо-
рот манбаи ёки муаллиф розили-
гисиз жисмоний шахснинг шахсий 
ҳаётига тааллуқли маълумотларни 
эълон қилиши, шунингдек аудио ва 
видео ёзиш воситаларидан фойда-
ланиши мумкин эмаслиги белгилаб 
қўйилган.

Фактлар, шунингдек репортаж-
лар, корреспонденциялар, мақо-
лалар, лавҳа ёки очерклар пер
со нажлари(қаҳрамонлари)га доир 
шахсий маълумотларсиз журналист-
лик фао лиятини амалга оширишнинг 
имкони йўқ. Ҳаттоки оддий ахборот 
тайёрлаш жараёни ҳам камданкам 

ҳуқуқий ва ахлоқий жиҳатлар



“KOLORPAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1А уй.
Босмахона телефони: (78) 1292929

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047рақам билан рўйхатга олинган.  

Нашр индекси — 236. Буюртма — 2976. 
42035 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  
чоп этилишига “KOLORPAK” МЧЖ масъул.

Манзилимиз:  
100029, Тошкент шаҳри,

Матбуотчилар кўчаси, 32уй

Навбатчи муҳаррир: Рисолат Мадиева     
Мусаҳҳиҳ: Ойдин Аляутдинова
Дизайнер: Зафар Бакиров

“Янги Ўзбекистон” газетаси учун масъул:
бош муҳаррирнинг биринчи ўринбосари 

Бахтиёр Абдусатторов

Фазлий Намангонийнинг “Мажмуаи-
шоирон” тазкирасининг (1821) 
472-саҳифасида “Дар фазли 
Муҳаммад Амин Косоний” (“Муҳаммад 
Амин Косоний фазилати ҳақида”) 
сарлавҳаси остида қуйидагилар 
ёзилган: “Муҳаммад Аминхўжа Қўқон 
хонлиги даврида олиб борилган 
кўпгина қурилишларда фаол 
қатнашди, бир неча биноларни қурди, 
қадимий меъморчилик обидаларни 
таъмирлади, иморатлар пештоқига 
нозик ҳарфлар билан тарихлар битди. 

Муҳаммадхон АКРАМОВ, 
Наманган вилояти тарихи ва 
маданияти 
давлат музейи филиали 
мудири
Муножат МЎМИНОВА, 
“Янги Ўзбекистон” мухбири

Абдулло АСЛОНОВ,
Олий Мажлис Қонунчилик 
палатаси депутати

2020 йил 11 ноябрь, 217-сон
МАЪНАВИЯТ

Бошқа ерларда учрамайдиган тобулғу деб 
номланадиган дарахт ёғочи ҳақида шоҳ ва шоир 
Бобурнинг “Бобурнома” асарида келтирилган. 
Шунингдек, туманда ўсадиган энг ноёб ва шифо-
бахш гиёҳлардан айиқ ўти (меҳригиёҳ), кийик ўти, 
исириқ, тоғ пиёзи, дўлана, наъматак каби доривор 
ўсимликлар “Қизил китоб”га киритилган. 

Косонсой кўплаб кўҳна маконлари, нодирноёб 
топилмалари, тарихий ёдгорликлари, табаррук зи-
ёратгоҳлари билан ҳам ўз ўрнига эга маскандир. 
Жумладан, Ғўзапоямозор, Султон Малик Вали 
Зарбахш мақбараси, Садпири Комил ва Аълохон 
Махдум жомеъ масжидлари, КовутпўшКунтуғлик 
ота мозори, Юсуфхон Тўра мақбараси, Мавлоно 
Саййид Жалолиддин ибн Саййид Жамолиддин 
каби зиёратгоҳлар бу масканда ўз даврининг етук 
авлиёлари, имом ва алломалари етишиб чиққани-
дан гувоҳлик беради.

Яқинда вилоятнинг туризм бошқармаси вакил-
лари тумандаги зиёратгоҳлар ва бошқа диққатга 
сазовор жойларнинг мониторингини ўтказиб, маз-
кур ҳудудда зиёрат ва экотуризмни ривожлан-
тириш учун етарли база мавжуд, деган хулосага 
келишди. Айни пайтда бу борада йўл харитаси 
тузиш ишлари бошлаб юборилган бўлиб, бирин-
чи навбатда, Ғўзапоямозор, Махдуми Аъзам каби 
объектлар консервация, реконструкция қилиниши 
кўзда тутилган. 

МАХДУМИ АЪЗАМ ЗИЁРАТГОҲИ 
Махдуми Аъзам, Имом Косоний, Хожаи Косо-

ний, Саййид Аҳмад Даҳбедий номи билан машҳур 
бўлган мовароуннаҳрлик аллома, йирик диний 
арбоб, нақшбандия тариқати пирларидан бири 
Саййид Аҳмад ибн Саййид Жалолиддин Косоний 
— Махдуми Аъзам (14611542) Косон  шаҳрида 
таваллуд топган.

Тарихнинг шоҳидлик беришича, Махдуми Аъ-
зам Мовароуннаҳрда нақшбандийлик таълимо-
тини ривожлантиришда беқиёс хизмат кўрсатган 
улуғ зот сифатида машҳур бўлган. Темурий шаҳ-
зодалардан Мирзо Бобур, Шайбоний ҳукмдорла-
ридан Убайдуллохон, Жонибек Султон, Исфанди-
ёр, Абдулазизхон уни ўзларига пир деб билганлар. 
Чунончи, буюк шоир ва давлат арбоби Заҳирид-
дин Муҳаммад Бобур ул зотни чуқур ҳурмат қилган 
ва Махдуми Аъзамга атаб рубоийлар бағишлаган:

Нафс ҳавосини дебон ҳар қайдаким юргандамиз, 
Дилда доим изтироб дил олдида шармандамиз.
Бир назар бул хастадил мухлисларингга ташлаким,
Хожагини қўйган эрдик, Хожагига бандамиз.
Шарқшунос олим Илёсхон Ғозий Бобур Мирзо 

ушбу мисраларни битишининг сабабини қуйида-
гича изоҳлайди: “Хожагоннақшбандия тариқатига 
Заҳириддин Муҳаммад Бобур ва унинг умаролари 
ҳам катта эътиқод қилган эканлар, чунки Бобур 
Мирзонинг устига сонсаноқсиз душман лашка-
ри (Ҳиндистонда) бостириб келганда, ўз вазири 
амир Дарвеш Муҳаммаднинг маслаҳати билан 
Бобур жами девон мулозимларини нақшбандия 
тариқати муршидлари руҳу арвоҳларига тоатибо-
дат билан мурожаат қилишларини буюрган экан. 
Хуллас, бундан огоҳ бўлган Махдуми Аъзам гўё 
ўз ғайриоддий қобилияти билан душманнинг икки 
юз минглик лашкарини заифликка (ривоятларга 
кўра, катта қўшин лашкарни ўртага олиб, нобудлик 
ҳолига келтирган экан) учратган ва Бобур Мирзо 
фурсатдан фойдаланиб, душманни қириб ташла-
ган экан. Уруш Бобур ғалабаси билан тугагандан 
сўнг у Даҳбедга ўз махсус кишисини (амир Қўзи-
ни) кўп инъомлар билан юбориб, унга икки рубоий 
битиб, Махдуми Аъзам қўлига топширишни бую-
ради”.

Мамлакатимиз мустақилликка эришгач, бундай 
буюк зотларнинг хотираларини абадийлаштириш, 

меросини ўрганишга эътибор кучайтирилиб, Мах-
думи Аъзам туғилиб ўсган Косонсой шаҳридаги 
маҳаллага унинг номи берилди. Косонсой со
йининг сўлим қирғоғида зиёратгоҳ барпо этилди. 
Бу ишга барча косонсойликлар ўз ҳиссаларини 
қўшишди. Ниҳоят, 2007 йилда Ҳазрат Махдуми 
Аъзамга аталган муҳташам зи-
ёратгоҳ қад ростлади. 

Бугун бу маскан халқимизнинг 
муқаддас зиёратгоҳига айланган. 
Зиёратчилар орасида қўшни, узоқ 
хориж давлатлари фуқароларини 
учратиш мумкин. 

ҒЎЗАПОЯМОЗОР 
МАСЖИДИ  

ВА ҚАДАМЖОСИ 
Косонсой шаҳрининг Қалъача 

— ҳозирги Абдураҳмон Жомий 
номидаги маҳаллага кираве-
ришдаги Ғўзапоямозор масжиди 
ва қадимий қабристон сирли тари-
хий ёдгорлик сифатида бир неча асрлардан бери 
кишилар диққатини тортиб келмоқда. Ушбу меъ-
морий мажмуа масжид, минора, бирбирига туташ 
учта мақбара, дарвозахона, ҳужралар ва чиллахо-
надан иборат бўлган. Бу маскан тўғрисидаги тур-
фа ривоятлар оғиздан оғизга ўтиб келмоқда. Шу 
маҳаллада яшовчи марҳум Исохон ҳожи Иноятул-
лаевнинг ҳикоя қилишича, “Сомонийлар сулоласи-
дан бўлган Султон Саййид Жалолиддин Сомоний 
Косон шаҳрига ташриф буюриб, хилват бир ерда 
яшай бошлаган. Ислом илмини чуқур билгувчи 
ва тақводор инсон бўлгани учун маҳаллий аҳоли-
нинг у кишига тезда муҳаббати ортади. Маҳаллий 
одамлар билан бу буюк зот орасида илиқ муноса-
бат пайдо бўлиб, ҳазрат бу ерда бир масжид бино 
этишга аҳд қилади. Тезликда масжид қурилиши 
бошланиб кетади. Лекин масжид ўртасига қўйиш 
учун махсус хари ёғоч зарур бўлиб қолиб, уни то-
пишнинг имкони бўлмайди.

Ривоят қилишларича, масжид қурилаётган 
ерга яқин бўлган Жўйишаҳар ариғига ғўза пояси 
оқиб келиб, одамлар уни четга чиқариб қўядилар. 
Эрталаб чиқиб кўрсалар, ўша ғўзапоя ўрнида 
улкан хари турган эмиш. Усталар харини олиб, 
жойига қўйиб кўрсалар, бироз калта экан. Шунда 
усталар Султон Саййид Жалолиддинга маслаҳат 
солишибди. У киши “Темирни чўзса узаяди, нега 
энди ёғоч узаймас экан, тортиб, чўзинглар зора 
узайиб кетса”, дейди. Шайхнинг сўзи билан ғўза-
пояни икки томонга тортсалар, у чўзилиб, бир тў-
син пайдо бўлган ва ўз ўрнига тушган экан.

Яна бошқа бир ривоятда нақл қилинишича, 
Султон Саййид Жалолиддин — Косоний бир ки-
шини шайх Зунун МисрийЮмалоқшайх олдига 
юбориб, қураётган масжиди хариси учун бир дона 
ёғоч юборишини илтимос қилади. Ўз даврининг 
буюк табиби ва сўфиси бўлган шайх Мисрий бир 
дона ғўзапояни ушлаб, отга миниб келиб, қўлида-
ги ниҳолни ариқ четига ўтқазиб, икки ракаат намоз 
ўқигач, Аллоҳнинг инояти ила ушбу ниҳол ўсиб, 
тезда азим дарахтга айланган ва дарахт танаси 
хари учун ишлатилган экан. 

Бу ривоятлар тарихий ҳақиқатга яқин ёки узоқ-
лиги борасида фикр юритиш мушкул. Тўрақўрғон-
лик мутафаккир Исҳоқхон Ибратнинг “Фарғона 
тарихи” асарида Султон Саййид Жалолиддин 
ҳақидаги маълумотлар зикр қилинган. Муаллиф-
га кўра, Косон шаҳрига араблар ислом динини 
олиб кирганларидан сўнг мусулмон маданияти ва 

динини мустаҳкамлаш мақсадида Бағдод шаҳри-
дан Султон лақабли ўн икки киши келиб, Косон 
шаҳрида турган экан. Улардан бири Султон Жа-
лолиддин Сомоний бўлиб, бу киши Ғўзапоямозор 
гумбазида дафн этилган. Дарҳақиқат, бу ерда на-
фақат масжид, балки мақбара ҳам мавжуд бўлган. 

Қизиғи шундаки, мазкур мақбара 
Бухородаги Исмоил Сомоний мақ-
барасига ўхшаб бунёд этилган. 

Исҳоқхон Тўра Ибрат бундай 
баён этади: “Аммоки, Косон демак 
шул эканки, араблар тарафидан 
маданияти арабни маҳкам қил-
моқ учун Бағдод шаҳридан Сул-
тон лақабли 12 киши дини муҳам-
мадияни интишор қилмоқда, илм 
ўргатмоқда бўлиб, Косонда турган 
эканлар. Косонийлар аларни ҳур-
мат қилиб, ўзлари форсий сўғд 
тили илан Султонлар зикр қилган 
Касон деб зикр қилур эканлар. 
Косон демак — кишилар демак. 
Форсийда бу алфоз кўп айтилиб, 

исми Косон бўлиб кетган экан, чунончи, ўшал 
султонларнинг бирлари Султон Жалолиддин Со-
моний, яъни Ғўзапоямозордаги гумбазда ётган 
кишидурлар. Иккинчилари, Қалмоқ ариғи бўйи-
да гумбазда ётган Султон Муҳаммад қози деган 
киши. Бўлаклари атрофи Косондадурлар”. 

Таъкидлаб ўтиш жоизки, Исҳоқхон Тўра Ибрат-
нинг Косон номи келиб чиқишидаги ўн икки султон 
билан боғлиқ ривояти ва Султон Жалолиддин 
Сомоний ҳақида ёзган маълумотлари, Сайфуд-
дин Ахсикандарийнинг “Мажмуа аттаворих” аса-
рида ҳам ўз ифодасини топган. Мазкур зиёратгоҳ 
мажмуаси ҳақида Германиянинг Эрнст Вазмут 
нашриётида санъатшунос олим Э.КонВинер-
нинг 1930 йилда чоп этилган “Turan: Islamische 
baukunst In mittelasien” (“Турон: Марказий Осиёда-
ги ислом меъморчилик санъати”) китобида ҳам 
маълумотлар келтирилган (Аҳмадалиев Т. Наман-
ганнинг ўрта асрдаги меъморий қиёфаси (Султон 
Саййид Жалолиддин мақбаралар мажмуаси асо-
сида); Марказий Осиё археологияси, тарихи ва 
маданияти халқаро илмий конференция маъруза-
ларининг тезислари) мазкур зиёратгоҳ юзасидан 
изланишлар олиб борган Т.Аҳмадалиев бу ҳақда, 
жумладан, қуйидагиларни келтиради: 

“Наманган вилоятининг Косонсой шаҳрига 
тегишли, ҳозир бузилиб кетган (биргина масжид 
биноси сақланиб қолган) Султон Саййид Жало-
лиддин мақбаралар мажмуаси муайян бир санъат 
қирраларини даврий қиёфасида намоён этгани 
билан аҳамиятлидир. Ушбу мақбарани ўрганган 
тадқиқотчи олимлар уларни шарқий, 
ўрта ва жанубий деб атаганлар. Мақ-
баралар ўрни эркин ҳолда бирбири 
билан бириккан тарзда лойиҳалани-
ши бу номланишларнинг юзага кели-
шига сабаб бўлган. Мақбараларнинг 
иккитаси шарқий ва ғарбий томонда, 
учинчиси эса жанубда жойлашган. 
Жанубий мақбаранинг ўйма сопол 
терракота техникасида бажарилган 
безаклари, ёзувлари Ўзган мажмуа
сидаги мақбараларга хос услубда 
бўлиб, тадқиқотчи олимлар диққа-
тини жалб қилган. Жанубий пештоқ 
тарзида сақланиб қолган ҳашамат-
ли арабий ўйма ёзувни М.Е.Массон 
таржима қилган бўлиб, унда “Давла-
тимиз фахри, ғурури, дин ва миллат 
тузувчи султонларнинг султонига 
шоншарафлар, 741 ҳ.й. 13401341 
м.й.” ёзуви битилган... Таъкидлаш жоизки, ХХII 
асрлар водий архитектурасининг қиёфаси Ўзган 
мажмуаси, 1152 ва 1187 йилдаги мақбаралар, ХI 
аср минораси ва Сафед Булон қишлоғидаги Шоҳ 
Фозил мақбаралари асосида ўрганилар эди. Бу 
даврнинг меъморий қиёфасини ўзида мужассам 
этган Султон Саййид Жалолиддин мақбаралар 
мажмуаси улардаги анъаналарнинг давомчиси 
сифатида эътироф этишга лойиқдир”. 

Косонсойлик машҳур меъмор ва ҳаттот Муҳам-
мад Аминхўжа Косоний Қўқон хонлиги даврида 
олиб борилган кўплаб қурилиш ишларида фаол 
қатнашган ва ўзи бир неча бино қурган ҳамда қа-
димий меъморий обидаларни таъмирлаб, иморат-
лар пештоқига нозик ҳарфлар билан ёзувлар бит-
ган. Жумладан, Косонсойда яшаб ўтган машҳур 
шайх ва олим Саййид Жалолиддин Сомоний хоти-
расига қурилган мақбарани Муҳаммад Аминхўжа 
Косоний 1809 йили таъмирлаб, мақбара деворига 
таъмирлаш тарихини назм билан битиб қўйган. ХХ 
асрнинг 30йиллари туман ҳудудини тадқиқ қилган 
рус олими Б.Е.Засипкин мақбара тарихини ҳам 
ўрганган. У мақбаранинг айрим қисмларидан на-
муналар ҳамда мақбарага тегишли баъзи қўлёзма 
ва ҳужжатлар ҳамда мақбаранинг ўша даврдаги 

ҳолати туширилган фотосуратларни Россияга 
олиб кетган. Айнан шу маълумотлар ҳозир Россия 
Федерациясининг СанктПетербург шаҳридаги 
машҳур Эрмитаж музейида сақланмоқда.

Косонсойлик машҳур уста Камолиддинхў-
жа отанинг эслашича, 1974 йили Ғўзапоямозор 
масжидини очиб, таъмирлаш пайтида масжид 
тўсинлари орасидан ғўзапоя мисоли йўғоч тўсин 
чиққан ва бу йиғилганларни ҳайратга солган. Шу-
нингдек, ўтган асрнинг 60йилларида мақбарани 
рус ва татар фуқаролари учун турар жой қилиб 
бериш мақсадида бино ертўласи очилганида 
ҳам бутун бир бинони улкан ёғоч кўтариб турга-
нини кўриб, бу ерда ҳозир бўлганларнинг барчаси 
ажаб ланган экан. Бундан ҳам ҳайратланарлиси, 
ўша улкан ёғоч ғўзапоя дарахти танаси экан. Бу 
ҳақда бир қанча ривоятлар мавжуд. Ривоятлар 
афсонадай туюлиши мумкин, лекин Лотин Амери-
каси ва Ҳиндистонда кўп йиллик ғўзапоя дарахти 
ўсишини ҳисобга олсак, ҳар қандай ривоят ортида 
ҳақиқат ётишини англаб етамиз. Ушбу ғўзапоя да-
рахти ҳозир ҳам сақланиб қолган бўлиб, зиёратчи-
ларни ҳамон ҳайратлантирмоқда.

Ертўланинг шарқий қисмида ер ости йўлининг 
бошланиш қисми сақланиб қолган. Бу йўл 40 та 
ҳужрага олиб борган. Мана, сизга сайёҳларга кўр-
сатиш мумкин бўлган сирли маскан.

Фазлий Намангонийнинг “Мажмуаишоирон” 
тазкирасининг (1821) 472саҳифасида “Дар фазли 
Муҳаммад Амин Косоний” (“Муҳаммад Амин Косо-
ний фазилати ҳақида”) сарлавҳаси остида қуйида-
гилар ёзилган: “Муҳаммад Аминхўжа Қўқон хонли-
ги даврида олиб борилган кўпгина қурилишларда 
фаол қатнашди, бир неча биноларни қурди, қади-
мий меъморчилик обидаларини таъмирлади, имо-
ратлар пештоқига нозик ҳарфлар билан тарихлар 
битди. Жумладан, Косонда яшаб ўтган Султон 
Саййид Жалолиддин хотирасига қурилган мақба-
рани (бу мақбарага Косонсой шаҳридаги Ғўзапоя 
масжиди ёнида бўлган) Муҳаммад Амин Косоний 
1809 йилда таъмир қилди ва таъмирлаш тарихини 
мақбара деворига назм билан қуйидагича битди: 
“Сар фурулъ бурдон ва жой би ҳаш дар базми ҳу-
зур кашф шуд тарихи сол аз равзаи Султон Жа-
лол”. Мазмуни: “Унинг ҳузури базмида бошимни 
қуйи солиб ўйласам, равзаи Султон Жалол деган 
сўздан таъмирланган йили тарихи ҳосил бўлди”. 

КОСОНСОЙ — УСТА  
ҲУНАРМАНДЛАР ЮРТИ 

Ривоятларга кўра, қадим замонда бир подшо-
нинг ёлғиз ўғли тузалмас дардга чалиниб, ётиб 
қолибди. Ҳеч қандай даво кор қилмагач, бир та-

биб бундай дебди: “Шаҳзода 
тузалиши учун бир томонида 
тоғ, иккинчи томонида кўмкўк 
водийбоғ, остида зилол сувли 
сойи бор жойни топасиз. Сувга 
тилладан шернинг ҳайкалини 
ясатиб, ташлаб қўясиз. Ўғлингиз 
ҳар тонг тоғдан келаётган, тилла 
сингдирилган зилол сувда юви-
ниб, шу сувдан ичиб, тоғ шаббо-
дасидан нафас олади, водийни 
томоша қилиб завқланади, кўзи 
қувнайди, натижада бир йилда 
дарддан фориғ бўлади”.

Подшо табибнинг бу гаплари-
дан сўнг аёнларига шундай жой-
ни топишни буюрибди. Лашкар 
ва чопарлар бир неча вақтдан 
сўнг табиб айтган жой бор эка-
ни хабарини олиб келибдилар. 

Дардманд шаҳзодани улар айтган жойга олиб 
боришибди. Подшо табиб айтган шартларни ба-
жариш учун бир неча кишини шу ерда қолдириб, 
юртига қайтибди. Орадан бир йил ўтиб, подшо ўғ-
лидан хабар олгани келибди. Не кўз билан кўрсин-
ки, шаҳзода соғайиб, юра бошлаган экан.

Бу синоатни кўрган подшо бу жойни шаҳарга 
айлантиришни ният қилибди ва ўз юртидан турли 
касб эгалари — новвойлар, косиблар, дегрезлар, 
кулоллар ва бошқа устаҳунармандларни бу ерга 
кўчириб келтирибди. Шундай қилиб, “косибон” ҳу-
нармандлар шаҳри бўлмиш Косон шаҳри бунёд 
бўлибди. Бугун туманнинг маркази бўлмиш Косон-
сой шаҳри дарҳақиқат қўли гул уста ҳунармандлар 
ва уларнинг харидорлари билан янада гавжум. 
Айни пайтда туманда истиқомат қилаётган 212 
мингга яқин аҳолининг аксарияти юқорида санаб 
ўтилган ҳунар турларининг қайси бири биландир 
машғул. 

Бугунги кунда миллий ҳунармандчилигимиз 
сайёҳлар диққатини жалб қилишда ҳам муҳим 
ўрин тутади. Шундай экан, мамлакатимиз туриз-
мини ривожлантиришга ҳисса қўша оладиган ҳу-
дуд сифатида Косонсойнинг ҳам Ўзбекистонда ўз 
ўрни, ўзига хос нуфузи бўлиши шубҳасиз.

Табаррук қадамжолар

КОСОНСОЙДА ЭКО ВА ЗИЁРАТ 
ТУРИЗМИ РИВОЖЛАНАДИ

Водийнинг гавҳари 
бўлмиш Наманганнинг 
шимолида ҳунармандчилик, 
чорвачилик ва деҳқончилик 
ривожланган маконлар 
талайгина. Улардан бири 
Косонсой туманидир. Улуғ 
соҳибқирон Амир Темур 
қадами теккан, қадимий 
Буюк ипак йўли ўтган бу 
ҳудудда Ўзбекистонда 
мавжуд барча мева, полиз 
ва сабзавот маҳсулотлари 
етиштирилади. Тоғолди 
зоналарда сада, терак, 
қайрағоч, чинор, 
мажнунтол, қайин каби 
дарахтлар жуда кўп.

Мамлакатимиз ЮНEСКОга аъзо бўлган 1993 йилдан 
бошлаб соҳага оид барча асосий халқаро ҳужжатларга 
қўшилиш чоралари кўрилди, уларнинг нормалари мил-
лий қонунчиликка имплементация қилинмоқда. Кейинги 
пайтларда Ўзбекистон ҳудудидаги ноёб маданий мерос 
объектларини муҳофаза қилиш, тарихий шаҳарларнинг 
бош лойиҳаси ва менежмент режасини ЮНEСКО халқа-
ро стандартлари ҳамда талабларига мувофиқ ишлаб 
чиқишда мазкур тузилманинг халқаро экспертлари ҳам 
кенг жалб этилмоқда. ЮНEСКО билан яқин ҳамкорлик-
да моддий ва номоддий мерос объектларини асрашга 
доир турли халқаро анжуманлар ташкил қилинмоқда.

Мазкур тадбирлар маданий ёдгорликларни муҳофа-
за қилиш билан боғлиқ долзарб муаммоларни кўриб 
чиқиш, халқаро тажрибани ўрганиш, тарихиймаданий 
мерос сақланишини таъминлашга доир миллий ти-
зимни такомиллаштириш, бу йўналишдаги давлат ва 
нодавлат нотижорат ташкилотлар фаолиятининг асо-
сий йўналишларини аниқлаш имконини бермоқда. Шу 
билан бирга, бугунги кунда ЮНEСКОнинг Умумжаҳон 
мероси рўйхатига киритилган объектларни муҳофаза 
қилиш ишларини ташкил этишда, хусусан, ЮНEСКО 
Умумжаҳон мероси қўмитасининг тавсияларини бажа-
ришда айрим муаммолар сақланиб қолмоқда. 

 Президентимизнинг 2018 йил 19 декабрдаги “Мод-
дий маданий мерос объектларини муҳофаза қилиш 
соҳасидаги фаолиятни тубдан такомиллаштириш чо-
ратадбирлари тўғрисида”ги қарори бу борадаги муам-
молар ечими йўлида муҳим ҳуқуқий асос бўлмоқда. Қа-
рорнинг 10бандига асосан, ЮНEСКОнинг Умумжаҳон 
мероси рўйхатига тарихиймаданий қийматига кўра 
киритилган ҳудудлар алоҳида муҳофаза қилинадиган 
тарихиймаданий ҳудудлар ҳисобланиши белгиланди. 
Уларда режалаштирилган қурилиш ва ободонлашти-
риш ишларининг лойиҳалари Маданий мерос департа-
менти ҳамда ЮНEСКОнинг Умумжаҳон мероси марка-
зи билан мажбурий тартибда келишилган ҳолда амалга 
оширишга оид тартиб ўрнатилди.

 Масалан, 2020 йилда 11 та лойиҳа ЮНEСКОнинг 
Умумжаҳон мероси марказига келишиб олиш учун юбо-
рилган. 2020 йил сентябрь ойида Бухоро тарихий мар-
казида режалаштирилган объектнинг лойиҳаси юзаси-
дан Умумжаҳон мероси марказининг ижобий хулосаси 
олинди.

ЮНEСКО Умумжаҳон қўмитасининг миллий қонун-
чиликни такомиллаштириш борасидаги тавсияларини 
бажариш билан бир қаторда Умумжаҳон мероси рўйха-
тига киритилган ҳудудларни халқаро мезонлар бўйича 
бошқариш режалари ва ҳисоботларни тайёрланмоқда.

Мамлакатимизда маданиймаънавий меросимиз 
муҳофазасини кучайтириш борасида олиб борилаёт-
ган бундай ишлар тарихимизнинг ноёб обидаларини 
асрабавайлаш ва келажак авлодларга асл ҳолича ет-
казишда муҳим омил бўлиб хизмат қилади. 

Бугунги кунда мамлакатимизда 
ЮНEСКОнинг Умумжаҳон маданий 
мероси рўйхатига Ўзбекистондаги 4 
та меъморий мажмуа — Хива, Бухоро, 
Самарқанд ва Шаҳрисабз шаҳарларининг 
тарихий марказлари киритилган. ЮНEСКО 
нинг Инсоният номоддий маданий 
меросининг репрезентатив рўйхатига 
эса мамлакатимиз номоддий маданий 
меросининг 8 та объекти киритилган. 
Булар — Бойсун маданий муҳити, 
Шашмақом мусиқаси, Катта ашула, Аския 
санъати, Наврўз, Палов маданияти ва 
анъаналари, Марғилон ҳунармандчиликни 
ривожлантириш маркази — адрас ва атлас 
тўқиш, Хоразм рақси — лазгидир.

Бебаҳо тарихий мерос

МАДАНИЙ 
МЕРОС ОБЪЕКТЛАРИ 

ДАВЛАТ 
МУ/ОФАЗАСИДА

Косонсой кўплаб кўҳна маконлари, нодир-ноёб топилмалари, тарихий 
ёдгорликлари, табаррук зиёратгоҳлари билан ҳам ўз ўрнига эга 

маскандир.


